
Avokatja e Jakup Krasniqit,
Venkateswari Alagendra, ka thënë
se nuk ka asnjë provë që e
ndërlidh zëdhënësin e UÇK-së me
krimet e pretenduara nga ZPS-ja.
Ajo gjatë paraqitjes së fjalës
hyrëse në procesin gjyqësor në

Hagë ka thënë se prokuroria e ka
keqinterpretuar rolin e Krasniqit
në UÇK dhe gjithë organizimin e
kësaj ushtrie. Alagendra ka thënë
se ZPS-ja duket sikur është bërë
pjesë e propagandës kundër UÇK-
së. Ndërsa Jakup Krasniqi ka

deklaruar se asnjëherë në jetën e
tij nuk ka kryer ndonjë vepër
penale. Në këtë kontekst, Krasniqi
i ka quajtur “absurde” akuzat se ai,
së bashku me të akuzuarit e tjerë,
kanë “persekutuar” anëtarë të
LDK-së siç pretendon prokuroria

MBROJTJA E KRASNIQIT:
PROKURORIA S’KA PROVA

PËR ZËDHËNËSIN E UÇK-së

BORRELLI: KOSOVA DHE SERBIA 
PAJTOHEN PËR DEKLARATËN E TË 
PAGJETURVE, KURTI DHE VUÇIQI DO TA
MIRATOJNË NË TAKIMIN E ARDHSHËM 

MBROJTJA E JAKUP KRASNIQIT PARAQITI FJALËN HYRËSE 
NË PROCESIN GJYQËSOR NË HAGË FAQE 4-5

Krasniqi: 
Në jetën time
asnjëherë
s’kam kryer
ndonjë vepër 
kriminale, 
as para luftës,
as gjatë luftës
e as pas luftës

Krasniqi: 
Në jetën time
asnjëherë
s’kam kryer
ndonjë vepër 
kriminale, 
as para luftës,
as gjatë luftës
e as pas luftës

UASHINGTON, 5 PRILL - Shtetet e
Bashkuara të Amerikës kanë
zbuluar hollësi të ndihmës së re
ushtarake prej 2.6 miliardë
dollarësh për Ukrainën - për ta
ndihmuar vendin në luftën
kundër forcave ruse. Paketa
përfshin shumëllojshmëri
municionesh nga rezervat e
Pentagonit, të destinuara për të
mbërritur shpejt në fushëbetejë.
Gjithashtu, në paketë përfshihen
sisteme raketore të artilerisë me
lëvizshmëri të lartë, HIMARS,
dhe raketa kundërajrore Patriot -
për të ndihmuar në pengimin e
goditjeve ajrore ruse të
infrastrukturës së Ukrainës. 
Sipas Pentagonit, në paketë do të
ketë edhe armë të vogla dhe

mjete transporti të pajisjeve të
rënda, si dhe municione shtesë
për sistemet e mbrojtjes ajrore
NASAMS. “ShBA-ja do të
vazhdojë t'i ofrojë Ukrainës
ndihmë ushtarake për t’i
përmbushur nevojat e saj të
menjëhershme në fushëbetejë”,
thuhet në deklaratën e
Pentagonit. 
Ministri i Jashtëm ukrainas,
Dmytro Kuleba, komentoi
paketën para takimit me
sekretarin amerikan të Shtetit,
Antony Blinken, në selinë e
NATO-s në Bruksel. “Ne
vlerësojmë shumë gjithçka që
Shtetet e Bashkuara kanë bërë,
në mënyrë specifike në muajin e
fundit, për ta ndihmuar ushtrinë

tonë të përgatitet për
kundërsulm”, tha ai.
Ambasada ruse në Uashington
reagoi ndaj këtij njoftimi dhe
akuzoi Shtetet e Bashkuara se
duan ta zvarritin konfliktin.
“Vendimi për furnizimin e Kievit
me armë është një hap drejt
përshkallëzimit të krizës
ukrainase dhe rritjes së numrit të
viktimave civile”, citon agjencia
TASS një deklaratë të
ambasadës.
Armët dhe financimi i ri po
bëhen në kohën kur trupat
ukrainase përgatiten për një
ofensivë pranverore kundër
forcave ruse të cilat vazhdojnë ta
bombardojnë Ukrainën me
raketa me rreze të gjatë.

ShBA-ja jep edhe 2.6 miliardë dollarë 
ndihmë ushtarake për Ukrainën

UASHINGTON, 5 PRILL - Ish-
presidenti i Shteteve të Bashkuara
të Amerikës, Donald Trump, e
quajti aktakuzën si sulm ndaj tij
dhe si betejën e fundit me
drejtësinë. Kështu deklaroi ai në
rezidencën e tij Mar-a-Lago në
Florida, gjatë deklarimit për
medie. “Ky rast i rremë [aktakuza]
u ngrit vetëm për të ndërhyrë në
zgjedhjet e ardhshme të vitit 2024
dhe duhet të mbyllet menjëherë”,
tha ai.
Ai shtoi se nuk e ka menduar
kurrë se “diçka e tillë mund të
ndodhte në Amerikë”. “Krimi i
vetëm që kam kryer ka qenë
mbrojtja pa frikë e vendit tonë
ndaj atyre që kërkojnë ta
shkatërrojnë atë”, tha Trumpi.
Më 4 prill, në një gjykatë në

Manhatan të Nju-Jorkut, Trumpi
është deklaruar i pafajshëm
lidhur me 34 akuza për vepra
penale për falsifikim të regjistrave
biznesorë.
Prokurori i rastit, Alvin Bragg, tha se
Trumpi i ka falsifikuar vazhdimisht
këta regjistra për t’i fshehur krimet e
kryera si pjesë e “komplotit për ta
minuar integritetin e zgjedhjeve të
vitit 2016”.
Në aktakuzë thuhet se ishin bërë
pagesa prej 30 mijë dhe 150 mijë
dollarësh ndaj një ish-roje të Kullës
Trump, i cili pretendonte se dinte
një histori për një fëmijë që Trumpi
e kishte jashtë martese dhe për një
grua që pretendonte se kishte një
marrëdhënie seksuale me
Trumpin.
Akuzat u ngritën pas një hetimi

lidhur me një pagesë që ai
dyshohet t’ia ketë bërë yllit të
pornografisë, Stormy Daniels, në
përpjekje e sipër për ta blerë
heshtjen e saj, gjatë fushatës
presidenciale të vitit 2016, për një
aferë të supozuar.
Pagesa besohet se është kryer në
mënyrë të ligjshme, mirëpo
supozohet se Trumpi e ka
regjistruar atë si shpenzim
biznesor. Falsifikimi i regjistrave
biznesorë përbën shkelje në Nju-
Jork.
Gjykatësi Juan Merchan bëri me
dije se seanca gjyqësore e radhës
do të mbahet më 4 dhjetor të këtij
viti.
Trump, 76-vjeçar, është ish-
presidenti i parë amerikan që
përballet me akuza penale.

Trumpu: Aktakuza ndaj meje, ndërhyrje 
në zgjedhjet e ardhshme

GJENEVË, 5 PRILL - Një në gjashtë
persona në mbarë botën
përballen me probleme steriliteti,
sipas një raporti të publikuar nga
Organizata Botërore e
Shëndetësisë (OBSH) më 4 prill.
Ky raport, gjithashtu, vuri në
dukje se nuk ka shumë dallime në
përqindjet e përhapjes së këtij
fenomeni mes vendeve me të
ardhura të larta, të mesme dhe të
ulëta mesatare.
Përqindja e të rriturve të prekur
nga steriliteti gjatë jetës së tyre
është 17.8 për qind në vendet me
të ardhura të larta dhe 16.5 për
qind në ato me të ardhura të ulëta
dhe të mesme.
OBSh-ja bëri thirrje për qasje më
të mirë në kujdesin e fertilitetit në
të gjitha vendet. Kjo organizatë e

përkufizon sterilitetin si dështim
për të arritur një shtatzëni pas 12
muajve marrëdhënie seksuale të
rregullt të pambrojtur.
Trajtime mjekësore dhe
procedura kirurgjikale mund të
përdoren për t’i ndihmuar
veçanërisht gratë, ndërsa
inseminimi intrauterin (IUI) ose
fekondimi in vitro (IVF) janë
gjithashtu opsione për çiftet që
duan të bëjnë fëmijë.
OBSh-ja thotë se në shumicën e
vendeve trajtimi i fertilitetit
financohet nga individët dhe jo
nga shërbimet shëndetësore
kombëtare, gjë që mund të
rezultojë në vështirësi financiare
për shumë njerëz. 
Sipas raportit, njerëzit në vendet
më të varfra shpenzojnë një pjesë

më të madhe të të ardhurave të
tyre për kujdesin e fertilitetit në
krahasim me njerëzit më të pasur.
Kostot e larta shihen si një nga
faktorët që i pengojnë njerëzit të
kenë qasje në trajtime të tilla dhe
përfundimisht të mos jenë në
gjendje të mbeten shtatzënë në
ato raste kur metodat natyrore
dështojnë. “Raporti zbulon një të
vërtetë të rëndësishme -
infertiliteti nuk diskriminon”, tha
drejtori i përgjithshëm i OBSh-së,
Tedros Adhanom.
Ai shtoi se “përqindja e madhe e
njerëzve të prekur tregon nevojën
për ta zgjeruar qasjen në kujdesin
e fertilitetit dhe për t’u siguruar që
kjo çështje të mos anashkalohet
më në hulumtimet dhe politikat
shëndetësore ashtu që mënyra

më të sigurta, efektive dhe të
përballueshme për të arritur

prindërimin të jenë të qasshme
për ata që i kërkojnë”.

OBSh-ja: Rreth 16 për qind e popullsisë 
së botës është sterile

•  ADRESA: Prishtinë, përballë ish-Selisë Qendrore të UNMIK-ut

Mal QORRAJ

BRUKSEL, 5 PRILL - Kosova dhe
Serbia janë marrë vesh për
deklaratën rreth çështjes së
personave të zhdukur me dhunë.
Këtë e ka bërë me dije shefi i
Politikës së Jashtme i Bashkimit
Evropian, Josep Borrell, në
“Twitter”. Marrëveshja që ata
arritën për tekstin e deklaratës për
personat e pagjetur është arritur
të martën në takimin e dy
kryenegociatorëve, Besnik Bislimi
dhe Petar Petkoviq. “Serbia dhe
Kosova janë zotuar për
marrëveshjen për rrugën drejt
normalizimit dhe aneksin.
Bashkimi Evropian pret që të dyja
t’i respektojnë të gjitha obligimet
dhe të fillojë zbatimi sa më shpejt.
Palët duhet ta shmangin çdo
përshkallëzim të mundshëm.
Marrëveshja që ata arritën për
tekstin e deklaratës për personat e
zhdukur gjatë takimit të djeshëm
të kryenegociatorëve është hapi i
parë. Ne do ta miratojmë atë në

nivel liderësh në takimin e
ardhshëm të nivelit të lartë…”, ka
shkruar Borrelli në “Twitter”.
Borrrelli nuk ka përmendur
ndonjë datë të takimit të
ardhshëm Kurti - Vuçiq, mirëpo
një ditë më parë Bislimi ka thënë
se takimi i nivelit të lartë mes
kryeministrit të Kosovës, Albin
Kurti dhe presidentit serb
Aleksandër Vuçiq do të mund të
zhvillohet më 22 prill. 
Kurti dhe Vuçiqi janë pajtuar për
marrëveshjen drejt normalizimit
të marrëdhënieve më 27 shkurt
dhe për planin e zbatimit më 18
mars. Ndonëse ato nuk i kanë
nënshkruar dokumentet, BE-ja ka
thënë se marrëveshjet janë
ligjërisht obliguese.
Marrëveshja me 11 nene, e bërë
publike më 27 shkurt, nuk e
obligon Serbinë ta njohë Kosovën,
por kërkon nga të dyja vendet t’i
pranojnë dokumentet dhe
simbolet e njëra-tjetrës, përfshirë:
pasaportat, diplomat dhe targat.
Ajo kërkon, po ashtu, nga palët t’i
zbatojnë të gjitha marrëveshjet e

arritura deri më tash në dialogun
për normalizimin e
marrëdhënieve.
Në të përfshihet edhe
marrëveshja për personat e

pagjetur.
Gjatë luftës në Kosovë janë vrarë
rreth 13 000 njerëz, janë
zhvendosur mbi 800 000, ndërsa
janë zhdukur rreth 6 000.

Të zhdukur, edhe sot e kësaj dite,
mbeten ende mbi 1 600 persona.
Qindra trupa të shqiptarëve të
vrarë të Kosovës janë gjetur në
varrezat masive në Serbi.

Borrelli: Kosova dhe Serbia pajtohen 
për deklaratën e të pagjeturve, Kurti dhe Vuçiqi 

do ta miratojnë në takimin e ardhshëm

PRISHTINË, 5 PRILL - President i ri i
Malit të Zi, Jakov Millatoviq, tha
për televizionin “Nova” se rruga
evropiane e Malit të Zi është e
padiskutueshme dhe se politika
e jashtme - bazuar në
marrëveshjet e nënshkruara
ndërkombëtare - nuk do të
ndryshojë. 
I pyetur nga gazetarët nëse kjo do
të thotë se nuk është reale të
pritet tërheqja e njohjes së
Kosovës, Millatoviq tha se “kjo
është e qartë”. “Ne mbështetim
gjithçka për të cilën do të bien
dakord Beogradi dhe Prishtina.
Mendoj se normalizimi i
marrëdhënieve midis Beogradit
dhe Prishtinës është i
rëndësishëm për të gjitha vendet
në rajon, dhe Mali i Zi dëshiron të
jetë një fqinj i mirë që do të
promovojë marrëdhënie të mira
fqinjësore”, tha ai.
Në raundin e dytë të zgjedhjeve
të së dielës, më 2 prill, Millatoviqi
mposhti ish-presidentin e Malit
të Zi, Milo Gjukanoviq, duke i
dhënë fund qeverisjes
disadekadëshe të Partisë
Demokratike të Socialistëve në
Podgoricë.

Në deklaratat e mëparshme për
medie ai ka konfirmuar se
mbështet nismën rajonale të
Ballkanit të Hapur së cilës Mali i
Zi aktualisht nuk i përket.

Millatoviqi tha se beson se e
ardhmja e Ballkanit Perëndimor
është evropiane dhe se Mali i Zi
mund të jetë një partner i
rëndësishëm atje. “Mali i Zi

mund të luajë një rol të
rëndësishëm - si një lokomotivë
që mund të jetë e para që do të
hyjë në BE - dhe tani t'i shtyjmë,
gjithashtu, të gjitha vendet e

Ballkanit Perëndimor që të na
bashkohen”, tha ai.
Në një intervistë për “Associated
Press”, ai tha se një nga prioritetet
kryesore të politikës së jashtme
do të jetë përshpejtimi i
anëtarësimit të vendit në BE dhe
se shpreson që Mali i Zi të bëhet
anëtar i BE-së në pesë vjetët e
ardhshëm.
Milatoviqi theksoi se kjo është
veçanërisht e rëndësishme kur
bëhet fjalë për pushtimin rus të
Ukrainës. “Pra, një politikë e
jashtme në përputhje të plotë me
atë të BE-së është ajo që duhet ta
udhëheqë Mali i Zi në të
ardhmen, dhe kjo është
veçanërisht e rëndësishme tani
kur bëhet fjalë për agresionin rus
në Ukrainë. Unë mendoj se në
Evropë, dhe padyshim në Mal të
Zi, askush nuk mund ta
mbështetë pushtimin e një shteti
tjetër sovran”, tha ai.
Të hënën Bashkimi Evropian ka
shprehur gatishmëri për të
punuar me presidentin e ri të
zgjedhur të Malit të Zi, duke
shprehur bindjen se ky shtet do
të mbetet i përkushtuar për
rrugën evropiane.

Presidenti i ri i Malit të Zi: Nuk ka tërheqje 
të njohjes së Kosovës

Kryediplomati evropian Josep Borell ka
konfirmuar të mërkurën se shefat negociatorë të
Kosovës dhe të Serbisë kanë arritur pajtueshmëri
më 4 prill për deklaratën për persona të pagjetur.
Në “Twitter”, Borelli ka thënë se planifikohet që
teksti i deklaratës për personat e pagjetur të
miratohet në takimin e radhës të nivelit të lartë

Lirim GECI

HAGË, 5 PRILL - Në ditën e tretë të
gjykimit ndaj liderëve të UÇK-
së, avokatja e ish-zëdhënësit të
UÇK-së, Jakup Krasniqi,
Venkateswari Alagendra, ka
paraqitur fjalën hyrëse para
trupit gjykues të Gjykatës
Speciale.  Me këtë rast, mbrojtja
e katër drejtuesve të UÇK-së

dhe Zyra e Prokurorit të
Specializuar (ZPS) kanë
përfunduar fjalët hyrëse për ta
vazhduar dëgjimin e
dëshmitarëve të prokurorisë. 
Alagendra ka thënë se Zyra e
Prokurorit të Specializuar (ZPS)
nuk ka prova që e lidhin
Krasniqin me krimet e
pretenduara. “Provat e
prokurorisë do të tregojnë rolin
e vërtetë të Krasniqit. Ai nuk

kishte kompetenca dhe
përgjegjësi që kërkon t’i
ngarkojë ZPS-ja dhe as
aktivitetet e tij nuk mund të
lidhen me asnjë krim që
pretendohet nga prokuroria”, ka
thënë ajo.
Avokatja Alagendra ka thënë
Krasniqi ishte emëruar
zëdhënës i UÇK-së në qershor
të vitit 1998 dhe të gjithë
aktivitetin e ka pasur publik.

“Zëdhënësit nuk përfshihen në
çështje operacionale”, është
shprehur ajo. 
Alagendra ka thënë se Krasniqi
ishte emëruar një prej dy
zëvendëskomandantëve të
UÇK-së për një periudhë të
shkurtër kohore, por ai kishte
qenë zëvendëskomandant për
mbështetje dhe nuk kishte të
bënte me çështje operacionale. 
Sa iu përket disa dokumenteve
që ZPS-ja ka gjetur në shtëpinë
e Krasniqit, pas arrestimit të tij,
mbrojtja ka thënë se prokuroria
duhet ta vërtetojë autorësinë e
tyre. “Gjetja e këtyre
dokumenteve në shtëpinë e tij
nuk i bën autentike”, ka thënë
Alagendra.
Në vazhdimin e fjalës hyrëse të
mbrojtjes së Jakup Krasniqit,
avokatja Alagendra ka thënë se
prokuroria e ka keqinterpretuar
rolin e Krasniqit në UÇK dhe
gjithë organizimin e kësaj
ushtrie. “Ai nuk ka qenë në një
marrëdhënie hierarkike me
autorët fizikë të krimeve. Ai nuk
kishte aftësi për të kontrolluar
në mënyrë efektive ndonjë
ushtar”, ka thënë Alagendra.
Sipas saj, prokuroria ka

dështuar ta bëjë lidhjen e
krimeve të pretenduara me
vendndodhjen fizike të
Krasniqit nëpër periudha të
ndryshme kohore gjatë vitit
1999. 
Alagendra ka thënë se ZPS-ja
duket sikur është bërë pjesë e
propagandës kundër UÇK-së.
“Provat do të tregojnë se
organizimi i UÇK-së ishte i
ndryshëm në vende të
ndryshme dhe kohë të
ndryshme”, ka thënë avokatja
Alagendra, duke shtuar se UÇK-
ja asnjëherë nuk ka pasur një
hierarki vertikale të komandës.
Venkateswari Alagendra,
avokatja mbrojtëse e Jakup
Krasniqit, ka thënë se fakti që
prokuroria insiston se në UÇK
ka pasur një “ndërmarrje të
përbashkët kriminale”, dhe
pretendimi për qëllim të
përbashkët kriminal “ishte i
njohur dhe publik”, nuk
qëndrojnë. “Kjo i bie që NATO
mbështeti një ndërmarrje
kriminale të njohur”, ka thënë
ajo, duke iu referuar
bombardimeve të NATO-s që
çuan në fundin e luftës në
Kosovë. Ajo ka thënë se ZPS-ja

Mbrojtja e Krasniqit: Prokuroria
s’ka prova për zëdhënësin e UÇK-së

- Krasniqi: Në jetën time asnjëherë s’kam
kryer ndonjë vepër kriminale, as para luftës,
as gjatë luftës e as pas luftës

MBROJTJA E JAKUP KRASNIQIT PARAQITI FJALËN HYRËSE NË PROCESIN GJYQËSOR NË HAGË

Avokatja e Jakup Krasniqit, Venkateswari Alagendra, ka thënë se nuk ka
asnjë provë që e ndërlidh zëdhënësin e UÇK-së me krimet e pretenduara
nga ZPS-ja. Ajo gjatë paraqitjes së fjalës hyrëse në procesin gjyqësor në
Hagë ka thënë se prokuroria e ka keqinterpretuar rolin e Krasniqit në UÇK
dhe gjithë organizimin e kësaj ushtrie. Alagendra ka thënë se ZPS-ja duket
sikur është bërë pjesë e propagandës kundër UÇK-së. Ndërsa Jakup
Krasniqi ka deklaruar se asnjëherë në jetën e tij nuk ka kryer ndonjë vepër
penale. Në këtë kontekst, Krasniqi i ka quajtur “absurde” akuzat se ai, së
bashku me të akuzuarit e tjerë, kanë “persekutuar” anëtarë të LDK-së siç
pretendon prokuroria

nuk ka asnjë “provë të
besueshme që e lidh Krasniqin
me asnjë krim. Nuk ka prova
për qëllime të përbashkëta
kriminale”.

Krasniqi: Asnjëherë
s’kam qenë i përfshirë
në vrasje e burgosje

Pas avokates, ka folur edhe ish-
zëdhënësi i Ushtrisë Çlirimtare
të Kosovës, Jakup Krasniqi. 
Ai ka filluar fjalimin e tij me
histori personale të familjes së
tij për të treguar se në çfarë
rrethanash është rritur dhe pse
ka vendosur ta zgjedhë këtë
rrugë. Krasniqi para trupit
gjykues ka folur edhe për
dënimet dhe torturat që kishte
përjetuar nga regjimi serb gjatë
demonstratave të ’81-shit. “U
ushtrua dhunë e tmerrshme
edhe ndaj meje. Gjatë dy
proceseve hetuese që janë
zhvilluar ndaj meje 81/82 kam
përjetuar tmerre që
s’përshkruhen me fjalë. Duart
dhe këmbët i kisha gjithmonë të
ënjtura nga rrahjet. Pas dy
proceseve të hetuesisë më
dënuan dy herë. Më 81-n me
dënuan me 14 vjet burgim, në
’92-n me 15 vjet burgim. I
përmenda torturat që u
ushtruan ndaj meje për të
nënvizuar një fakt të
pakontestueshëm. Asnjë
hetues, asnjë prokuror dhe
asnjë gjyqtar të Jugosllavisë që
ishin përgjegjës për tortura
psikike dhe fizike, që përjetova
gjatë asaj kohe, nuk ka qenë as
objekt kritike në shkrimet e

mia, i kam lënë të qetë t’i brejë
ndërgjegjja për veprimet e tyre
kriminale”, ka thënë Krasniqi,
duke shtruar se këtë fjalim nuk
po e mban për ta mbrojtur
veten nga akuzat “nga njollosja
që më bëhet në këtë akuzë, por
për të ndriçuar atë që më duket
e domosdoshme për pafajësinë
time të plotë”. “Që në fëmijërinë
time të hershme kam qenë i
rrethuar me njerëz që i kanë
mbijetuar politikës së
gjenocidit serb. Nga historitë e
tmerrshme që u rrëfenin më
kanë bërë të kuptoj se prapa
propagandës së parajsës
jugosllave për barazinë e
kombeve qëndronte ferri ndaj
shqiptarëve”, është shprehur
Krasniqi, duke treguar edhe për
torturat ndaj anëtarëve të
familjes së tij nga forcat serbe. “I
rrahur për vdekje dhe në një
qoshe nëna ime u mundonte
t’ia shëronte. Përpëlitjet e
tmerrshme të babait tim ende i
kam përballë. Përveç torturave
në fjalë, burgosja ime ishte
shumë e vështirë për të. Na
duhej arsimi që ta largojmë
diskriminim që po
përballeshim si shqiptarë në
secilin segment të jetës. Por, të
gjitha dijet e botës s’do të ishin
të mjaftueshme për ta
ndryshuar gjendjen e
shqiptarëve në Jugosllavi, pa
një organizim të duhur të
gjeneratës sime”, ka thënë
Krasniqi.
Zëri i UÇK-së ka thënë se i urren
dhunën, vrasjen dhe torturat.
“Kushdo që më njeh do t’ju
thotë se unë Jakup Krasniqi
asnjëherë nuk kam qenë i

përfshirë në asnjë vrasje,
burgosje në asnjë formë të
presionit ndaj kujtdo qoftë”, ka
thënë Krasniqi. Ai ka shtuar se
nuk e kupton logjikën e
aktakuzës së ngritur ndaj tij,
duke shtuar se ndaj popullit të
Kosovës është ushtruar dhunë
sistematike. Në këtë kontekst,
Krasniqi i ka quajtur “absurde”
akuzat se ai, së bashku me të
akuzuarit e tjerë, kanë
“persekutuar” anëtarë të
Lidhjes Demokratike të Kosovës
(LDK) siç pretendon
prokuroria. “Është absurde që
të akuzohen për persekutimin e
anëtarëve të LDK-së. Unë vetë
isha anëtar i LDK-së. Familjarët
e mi, bashkëluftëtarët e mi,
ishin anëtarë të LDK-së. Vetëm
një mendje e çoroditur do të
mund të mendonte se jam pjesë
e persekutimit tim, të
familjarëve të mi”, ka deklaruar
Krasniqi, duke shtuar se gjatë
kohës sa ka qenë zëdhënës i
UÇK-së është përpjekur që
përmes deklarimeve ta mbajë
shpresën te populli për ta
vazhduar rezistencën për
çlirim. “Në rolin tim si zëdhënës
i UÇK-së jam përpjekur të jap
përshtypje se jemi një strukturë
e organizuar mirë për të
mbajtur shpresë te populli”, ka
thënë ai. Prandaj, Krasniqi ka
thënë se “deklaratat e mia duhet
të shihen si pjesë e
propagandës për të afirmuar
luftën tonë çlirimtare”.
Më tutje, Jakup Krasniqi para
trupit gjykues ka thënë se
përmbajtja e aktakuzës së
ngritur ndaj tij e ka “lënduar më
shumë” sesa dënimet “dhe

torturat” që ka kaluar në burgjet
serbe. “Unë kurrë nuk kam qenë
në shërbim të ndonjë politike të
krimit. Në jetën time asnjëherë
nuk kam kryer ndonjë vepër
kriminale, as para luftës, as
gjatë luftës e as pas luftës.
Gjithmonë kam vepruar
ndershmërisht për liri dhe
bashkim kombëtar, që kanë
qenë qëllimet e mia jetësore”, ka
thënë ai.
Në fund të deklarimit të tij,
Krasniqi kishte tri kërkesa për
trupin gjykues: “Prokuroria i ka
keqpërdorur skajshmërisht
shënimet e mia. Mos lejoni që
të keqpërdoren mendimet e
opinionet individuale të
pasluftës për kohën e luftës”,
ishte kërkesa e parë e Krasniqit.
Kërkesa e dytë e Krasniqit ishte
që përshkrimet e librave të tij të
mos përdoren si dëshmi për
vepër penale. “Kërkesa e dytë:
Mos lejoni që shënimet e mia,
përshkrimet e librave të mia
shkencore dhe publicistike, të
përdoren si dëshmi për vepër
penale, siç pretendon ZPS”, ka
thënë ai.
Krasniqi ka përmendur edhe
pjesën e komunikatave, ku i
është referuar asaj se çfarë
është thënë në aktgjykimet
liruese për Fatmir Limajn dhe
Ramush Haradinajn nga
Gjykata Ndërkombëtare e
Hagës. “E treta, për
komunikatat. Unë po lexoj atë
që është thënë në vendimin për
lirimin e Fatmir Limajt në
Tribunalin Ndërkombëtar të
Hagës: ‘Komunikatat si material
propagandistik ishin rritja e
respektit për UÇK-në dhe

autoritetit të saj, me qëllim që
njerëzit të besonin në të dhe të
anëtarësoheshin’. E njëjta gjë
thuhet edhe në aktvendimin
lirues për z. Ramush
Haradinaj”, ka thënë Krasniqi,
duke shtuar se shënimet e tij
nuk mund të përdoren si
dëshmi. “Ju lus që materialet të
mos keqpërdoren, se unë
mendoj, shënimet e mia për të
shkruar libër, Prokuroria e ka
keqpërdorur skajshmërisht
familjen time. Ka marrë
materiale të shumta, ka marrë
edhe letrat e mia që i kam
dërguar nga burgu, por ato nuk
janë kurrfarë dëshmie për të
cilat po pretendon prokuroria”,
ka thënë Krasniqi.
Kujtojmë se të martën mbrojtja
e Hashim Thaçit, Kadri Veselit
dhe Rexhep Selimit kanë
hedhur poshtë të gjitha akuzat
ZPS-së në lidhje me
udhëheqësit e UÇK-së. Ata kanë
deklaruar se Thaçi, Veseli dhe
Selimi janë të pafajshëm dhe se
pretendimet e prokurorisë
mbështeten në të pavërteta. Në
këtë kontekst, mbrojtja e tyre në
fjalët hyrëse ka dhënë hollësi se
si ka funksionuar UÇK-ja. Para
trupit gjykues, Hashim Thaçi i
ka mohuar të gjitha akuzat e
prokurorisë, duke thënë se
viktimat nuk marrin drejtësi kur
të pafajshmit ndiqen. Ai ka
thënë se një padrejtësi nuk
ndreqet nga një padrejtësi
tjetër. Ndërsa Rexhep Selimi ka
thënë se nuk ka frikë nga
drejtësia, por nga padrejtësia.
Seanca e radhës në këtë proces
gjyqësor do të vazhdojë më 11
prill me fillim nga ora 9:00.

PRISHTINË, 5 PRILL - Kryeshefi i
Agjencisë së Kosovës për
Produkte dhe Pajisje
Mjekësore, Sejdë Tolaj, së
bashku me bashkëpunëtorë,
ka vizituar Agjencinë për
Produkte dhe Pajisje Mjekësore
të Kroacisë. Ata janë pritur nga
kryeshefi Sinisha Tomiç dhe
shefat e departamenteve të
këtij institucioni.
Gjatë kësaj vizite palët u morën

vesh ta shtojnë
bashkëpunimin në fushën e
produkteve dhe pajisjeve
mjekësore duke shkëmbyer
informacione mbi
marketingun, kontrollin e
cilësisë, farmakovigjilencën,
pajisjet mjekësore etj.
Po ashtu, palët u pajtuan të
bashkëpunojnë ngushtë lidhur
me iniciativat e reja legjislative
duke shkëmbyer përvojat

praktike në funksion të
përafrimit të legjislacionit
primar dhe sekondar lidhur
me produktet dhe pajisjet
mjekësore.
Ekspertët e dy agjencive do të
shkëmbejnë përvojat e tyre për
çështjet që janë në interes të
përbashkët, duke identifikuar
problemet dhe ofrimin e
mbështetjes reciproke për
zgjidhjen e tyre.

Thellohet bashkëpunimi në mes të Kosovës dhe Kroacisë në fushën e produkteve dhe pajisjeve mjekësore

PRISHTINË, 5 PRILL - Ministri i
Shëndetësisë, Arben Vitia, ka
pritur në takim kryetaren e
Federatës së Sindikatave të
Shëndetësisë së Kosovës,
Tevide Imerin dhe
përfaqësuesit e FSShK-së. Në
këtë takim temë kryesore
ishin kërkesat e veçanta për

infermierë dhe për
punonjësit shëndetësorë në
administratë. 
Të pranishmit u pajtuan në
parim që sa më parë të fillojë
dialogu social për kontratën
kolektive, brenda së cilës do
të adresohen një pjesë e
madhe e kërkesave që FSShK-

ja i paraqiti gjatë takimit.
Ministri Vitia ka thënë se do t’i
adresojë të gjitha kërkesat
dhe se Ministria e
Shëndetësisë do ta trajtojë me
seriozitet të lartë secilën
kërkesë të Federatës së
Sindikatave të Shëndetësisë
së Kosovës.

Vitia takon kryetaren e FSShK-së, së shpejti fillon dialogu social për kontratën kolektive

Faton DËRMAKU

SKENDERAJ, 5 PRILL - Kryetari i
komunës së Skenderajt, Fadil
Nura, nënkryetari i komunës,
Sami Lushtaku dhe kryetari i
PDK-së, Memli Krasniqi, kanë
përkujtuar 24-vjetorin e
masakrës së Rezallës. “Bashkë me
gjeneralin Sami Lushtaku,
kryetarin e Partisë Demokratike
të Kosovës, Memli Krasniqi,
deputetë të Parlamentit të
Republikës së Kosovës,
komandantë e bashkëluftëtarë të
UÇK-së, familjarë dhe qytetarë të
shumtë, në nderime dhe tubimin
përkujtimor në 24-vjetorin e të
rënëve të masakrës së Rezallës,
fal gjakut të të cilëve u arrit liria e
Kosovës, e më vonë edhe
pavarësia e shumëpritur. Lavdi të
gjithë të rënëve të masakrës së
Rezallës!”, ka shkruar Nura në
“Facebook”.
Memli Krasniqi, pasi ka bërë
homazhe në Kompleksin
Memorial të varrezave në Rezallë,
ka theksuar se para 24 vjetëve, në
Rezallë të Skenderajt, forcat serbe
vranë e masakruan 98 civilë
shqiptarë, djem e burra të
paarmatosur. “Këtë krim e bën
edhe më mizor fakti që gati
gjysmën e trupave i morën dhe i
zhdukën, të cilët në vitin 2014 u
gjetën në Rudnicë të Rashkës në
Serbi. Për familjarët dhe të
mbijetuarit e kësaj masakre
dhembja vjen e shtohet, e për
Kosovën bëhet edhe më e
domosdoshme nevoja për të
kërkuar drejtësi dhe ndëshkim
për kryesit e këtij krimi çnjerëzor”,
ka thënë lideri i PDK-së, Memli
Krasniqi.
Edhe presidentja e Kosovës, Vjosa

Osmani, ka përkujtuar masakrën
e Rezallës në 24-vjetorin e saj. “Më
5 prill të vitit 1999 forca të regjimit
gjenocidal të Serbisë rrethuan
shtëpitë e fshatit Rezallë dhe në
mënyrë mizore vranë 98 djem e
burra, banorë të fshatit Rezallë
dhe të fshatrave përreth. Më pas
forcat serbe kryen krimin e dytë
çnjerëzor mbi ta, duke i zhdukur
trupat e pajetë të 44 të vrarëve.
Trupat e disa të vrarëve janë

gjetur kohë më pas në Rudnicë të
Rashkës në Serbi”, ka theksuar
Osmani. 
Ajo ka thënë se masakra e
Rezallës dëshmoi edhe një herë
tipologjinë e masakrave të kryera,
të planifikuara e të udhëhequra
nga forcat shtetërore serbe.
“Synimi i të cilave ishin sulmet
përndjekëse masive, vrasjet,
dhunimet, djegia dhe shkatërrimi
i pronës, deportimi i dhunshëm

dhe shfarosja e popullatës civile
shqiptare. Secili nga civilët e vrarë
në këtë masakër e ka historinë
dhe trashëgiminë e tij. Të gjithë së
bashku, ndërkaq, janë dëshmi e
krimeve makabre që ka kryer
Serbia në Kosovë. Ne nuk do të
reshtim së kërkuari drejtësi për
viktimat. Kujtim i përhershëm për
to!”, ka deklaruar Osmani.
Në përvjetorin e 24-t të kësaj
masakre, deputetja e PDK-së,

Blerta Deliu, ka kujtuar axhën e
saj Bedri Deliun dhe të gjithë të
tjerët që dhanë të shtrenjtën jetë
për lirinë e Kosovës. “24 vjet pa ty,
njeri i urtë, fjalëpakë e trim! Do të
kujtojmë sa të ketë jetë, axha
Bedri, ty dhe shokët që dhanë të
shtrenjtën jetë për lirinë e
Kosovës. Pusho i qetë Hero, në
tokën e Kosovës që aq shumë e
deshe!”, ka shkruar Deliu në
“Facebook”.

Përkujtohet masakra e Rezallës 
Më 5 prill të vitit 1999 forca të regjimit gjenocidal të Serbisë rrethuan shtëpitë e fshatit Rezallë dhe në mënyrë mizore

vranë 98 djem e burra, banorë të fshatit Rezallë dhe të fshatrave përreth. Më pas, forcat serbe kryen krimin e dytë
çnjerëzor mbi ta, duke i zhdukur trupat e pajetë të 44 të vrarëve

Mal QORRAJ

PRISHTINË, 5 PRILL - Policia e
Kosovës në një konferencë për
medie ka paraqitur raportin
tremujor dhe statistikat analitike
të trafikut rrugor. 
Drejtori i Divizionit të
Komunikacionit Rrugor në PK,
Jeton Rexhepi, ofroi informacione
relevante dhe raportoi lidhur me
raportet dhe statistikat analitike
mbi gjendjen në trafikun rrugor
në Republikën e Kosovës për
periudhën tremujore të këtij viti
krahasuar me periudhën e njëjtë
të vitit të kaluar, ku vërehen rënie
të aksidenteve në përgjithësi. Ai
ka bërë me dije se policia ka
ndërmarrë shumë aktivitete që
kanë të bëjnë me kontrollin e
shpejtësisë, duke shtuar kështu
patrullimet në terren.
Rexhepi ka shtuar se në
tremujorin e këtij viti janë
shënuar 4 mijë e 248 aksidente.
“Në periudhën janar-mars të

këtij viti janë shënuar 4 248
aksidente, prej tyre aksidente me

fatalitet janë katër raste më pak
se vitin e kaluar, rreth 18.8 për

qind sa iu përket personave të
vdekur kemi katër raste më pak

apo mbi 14 për qind, sa iu përket
aksidenteve me dëme kemi më
pak 292 raste apo 10 për qind”, ka
thënë Rexhepi. 
Gjithashtu, u prezantuan edhe
statistika krahasuese lidhur
sigurinë rrugore në nivel rajonal
për periudhën 2019-2022. Sipas
raportit evropian, Kosova ka rënie
për -5 për qind të aksidenteve
rrugore.
Në këtë konferencë nga shefi i
Zyrës për Informim major, Baki
Kelani, u dhanë informacione
lidhur me shpalljen e rezultateve
të dy proceseve të konkurseve të
fundit për zyrtarë policorë, ku në
gjeneratën e radhës (58) pritet ta
vijojnë trajnimin në Akademinë
Policore për Siguri Publike rreth
450 kadetë.
Nënshkrimi i kontratave nga
kandidatët do të bëhet gjatë
këtyre dy ditëve. Po ashtu, u bë
me dije se, bazuar në vlerësimet
dhe nevojat policore, së shpejti
pritet të hapen edhe konkurse të
reja për zyrtarë policorë.

Mbi 4 000 aksidente ndodhën 
në Kosovë brenda tre muajve

Faton DËRMAKU

PRISHTINË, 5 PRILL - Në Rashkë të
Serbisë po kryhen trajnime të
grupeve të caktuara për ta
destabilizuar situatën në Kosovë.
Kështu ka deklaruar kryetarja e
Komisionit për Mbikëqyrjen e
Agjencisë së Kosovës për
Inteligjencë, Ganimete Musliu,
pas një takimi që kanë zhvilluar të
mërkurën me drejtorin e AKI-së,
Petrit Ajeti. “Gjendja e sigurisë në
Kosovë në përgjithësi është stabile
me përjashtim të katër komunave
veriore ku shihen tendenca për
destablizim. E ashtuquajtura
Organizata e Mbrojtjes Civile, në
bashkëpunim me Listën Serbe,
vazhdimisht kanë aktivitet në veri
të vendit. Pjesëtarë të kësaj
organizate, dy grupe tashmë, janë
duke kryer kurse të trajnimit në
Rashkë për veprime
destabilizuese në Kosovë”, ka
thënë Musliu.
Ajo ka theksuar se tashmë është

konfirmuar trajnimi i dy grupeve
në Rashkë. “Unë flas zyrtarisht si
institucion, tashmë është
konfirmuar që dy grupe janë duke
u stërvitur në Rashkë për aksione
të ndryshme eventuale që mund
të merren në veri të Kosovës. Ka
stërvitje për gjuajtje me armë,
stërvitje për taktizim”, është
shprehur Musliu.
Ajo ka shtuar se në veri po
vazhdon djegia e veturave të
qytetarëve të Republikës së
Kosovës të cilët kanë shprehur
vullnetin t’i konvertojnë targat në
RKS. “Linçimi dhe presioni është
rritur ndaj qytetarëve serbë që
nuk i binden Listës Serbe në veri.
Andaj si shtet dhe institucione
duhet të jemi vigjilentë dhe të
përgatitur për çdo provokim të
situatës atje që mos të na zënë në
befasi sepse nuk mund të jetë
asgjë e papritur”, ka deklaruar
Musliu.
Deputetja e PDK-së ka shtuar se
AKI-ja është duke kryer punën në
terren me sukses. 

Musliu: Organet e sigurisë kanë informacione se në
Rashkë po kryhen stërvitje për ta destabilizuar veriun

PRISHTINË, 5 PRILL - Deputeti i
Partisë Demokratike të
Kosovës (PDK), Enver Hoxhaj,
ka folur për dyvjeçarin e
qeverisjes Kurti, duke thënë se
gjatë kësaj kohe qytetarët janë
varfëruar dhe është rritur
kostoja e jetesës. “Çfarë ka
ndodhur në këto dy vjet, ka
qenë varfërim i qytetarëve dhe
rritje e kostove të jetesës, po
ashtu edhe një izolim i
jashtëm i shtetit të Kosovës.
Kosova nuk ka pritje në

politikën e saj të jashtme, nuk
ka avancim të agjendës së saj
të integrimit evropian dhe nuk
ka një hap konkret për afrim
me NATO-n. Pritjet e mia kanë
qenë të tilla dhe po
konfirmohen”, ka thënë
Hoxhaj për “ABC News”
Në lidhje me incidentet në veri
së fundmi, ai ka thënë se këto
janë akte të orkestruara nga
Beogradi dhe janë një mesazh
për pengimin e zbatimit të
marrëveshjes së arritur në

Ohër. “Djegia e makinave në
veri është një akt i orkestruar
nga Beogradi. Kërkohet nga
Qeveria e Kosovës të ushtrojë
trysni ndaj partnerëve që të
jenë të vendosur për zbatimin
e kësaj marrëveshjeje. E
pakuptimtë që të arrihet një
marrëveshje dhe ndërkohë
vazhdojnë incidentet në veri të
vendit. Ky ka qenë një mesazh
i Serbisë për ta penguar
zbatimin e marrëveshjes së
Ohrit”, ka thënë Hoxhaj.

Hoxhaj për qeverinë Kurti: Çfarë ka ndodhur në këto dy vjet, ka vetëm varfërim të qytetarëve

PRISHTINË, 5 PRILL -
Kryeministri i Kosovës, Albin
Kurti, ka vizituar të mërkurën
kompanitë “Pristine Original”
dhe “LB Group” në Prishtinë.
Në “Pristine Original” takoi
pronarin Skerdon Pruthi
bashkë me bashkëpunëtorë. E
themeluar në pjesën e parë të
vitit 2021, kjo kompani e
dizajnimit dhe prodhimit të
veshjeve me kualitet të lartë
tani ka gjithsej 11 punëtorë,
ndërkaq që produktet e saj
tashmë janë shfaqur në
revista ndërkombëtare
prestigjioze si GQ dhe Vogue. 
Pas saj vizitoi “LB Group”,
kompani që merret me
prodhimin dhe tregtimin e
lëndës së ëmbëlsirave si dhe
me prodhimin e ambalazheve
të kartonit dhe letrës, u
mirëprit nga bashkëpronari
Labeatin Bajraktari dhe ekipi i
tij. “Biznes familjar që punën e
kishte filluar në vitin 2009,
fillimisht në industrinë e
paketimit me karton dhe letër,

tani ka 78 punëtorë, rroga
mesatare e të cilëve është mbi
500 euro dhe është kompani
lider për prodhimin lëndës së
parë të ëmbëlsirave duke e
zëvendësuar gjithmonë e më
shumë nevojën për import
për këto produkte, teksa së

fundmi ka filluar edhe
prodhimin e pastës së
sheqerit duke u bërë e para në
vend dhe në rajon. Si rezultat i
investimit në prodhim, shitjet
për vetëm tre muajt e parë të
këtij viti janë gati sa totali i
shitjeve të krejt vitit 2020”, ka

njoftuar Qeveria e Kosovës.
Sipas këtij njoftimi, në vitin
2022 “LB Group” ka
kontribuar me tatime gati 1
milion euro. Nga viti 2021 ajo
ka edhe qendër të trajnimeve,
“LB Academy”, në të cilën deri
më tani kanë ndjekur

trajnimet tremujore për
përgatitjen e ëmbëlsirave
rreth 500 gra.  “Në vitin 2022
‘LB Group’ kishte shënuar një
rritje prej 10-përqindësh në
shitje krahasuar me vitin
paraprak. Trend edhe më
pozitiv kishte shënuar sa i
përket punësimit. Për më pak
se një vit e gjysmë numri i të
punësuarve ishte rritur për 13
për qind. Faza e ardhshme e
këtij biznesi është eksporti”,
është theksuar në njoftimin e
qeverisë.
“LB Group” është përfituese e
dyfishtë e masave të Pakos së
Ringjalljes Ekonomike, masës
2.1 - Subvencionimi i kredive
investive dhe 2.4 - Mbështetja
e eksportit, të cilat ua kanë
mundësuar rritjen e
kapaciteteve prodhuese dhe
zgjerimin e tregut.
Kryeministri Kurti i falënderoi
të dy kompanitë për
angazhimin dhe kontributin e
tyre për zhvillimin e
prodhimtarisë vendore,
promovimin e vendit përmes
produkteve kualitative dhe
për ekonominë e vendit.

Kurti vizitoi kompanitë ‘Pristine Original’ 
dhe ‘LB Group’ në Prishtinë

UASHINGTON, 5 PRILL - Kriza me
të cilën përballet sistemi
bankar amerikan “nuk ka
përfunduar ende”, ka
paralajmëruar kreu i bankës
më të madhe të Shteteve të
Bashkuara. 
Shefi ekzekutiv i JPMorgan,
Jamie Dimon, i bëri komentet
në një letër vjetore drejtuar
aksionarëve vetëm disa javë

pas kolapsit dramatik të dy
bankave të mëdha
amerikane.
Dimon tha se nuk priste që
trazirat të çonin në një krizë
botërore të ngjashme me
vitin 2008, duke vënë në
dukje se ajo përfshinte “më
pak lojtarë dhe më pak
çështje”, por ai paralajmëroi
se ndikimi do të zgjatej. 

Dimoni tha se trazirat e
fundit duhet t’i shtyjnë
rregullatorët t’i shqyrtojnë
rreziqet ndaj bankave që
lindin nga një përqindje e
lartë e depozitave të
pasiguruara ose nga shumë
klientë me profile të
ngjashme, siç bëri SVB, e cila
ishte e njohur për shërbimin
e industrisë së teknologjisë.

Kriza bankare amerikane 
ende nuk ka përfunduar

PRISHTINË, 5 PRILL - Deputeti i
Lidhjes Demokratike të
Kosovës, Avdullah Hoti, ka
thënë se këta qeveritarë nuk
kanë lidhje me shtet dhe as me
ekonomi. “Këta qeveritarë
lidhje me shtet nuk kanë, lidhje
me ekonomi e me zhvillim nuk
kanë. Bazuar në ‘Raportin e
buxhetit për 2022’, qeveria i ka

dyfishuar pagesat avans për
investime kapitale. Gjatë vitit
2022 pagesat avans kanë
shkuar në 88.1 milionë euro.
Në vitin 2021 kanë qenë 47.5
milionë euro, ndërkaq në vitin
2020 kanë qenë vetëm 20.1
milionë euro”, ka shkruar Hoti
në “Facebook”. 
Ai ka shtuar se: “Si ka mundësi

që investimet kapitale gjatë vitit
2022 dhe 2021 të jenë shumë të
ulëta, ndërkaq pagesat avans të
dyfishohen secilin vit?! Besoj se
qeveria ka shumë punë për të
sqaruar arsyeshmërinë e këtyre
pagesave.  Ky raport i buxhetit
ka plot anomali të tjera, të cilat
do të bëhen të ditura në ditët në
vijim”, ka thënë Hoti.

Hoti: Këta qeveritarë nuk kanë lidhje me shtet dhe me ekonomi

PRISHTINË, 5 PRILL - Dhjetëra
punëtorë kanë protestuar të
mërkurën në ambientet e
Shërbimit Spitalor dhe Klinik
Universitar të Kosovës për t’i
shprehur pakënaqësitë e tyre
në lidhje me koeficientin e
pagave.
Sindikata e QKUK-së ka
kërkuar përmirësim të gjendjes
për stafin e mesëm të

administratës dhe atë
mbështetës të punonjësve
shëndetësorë.
Kryetari i Sindikatës së
Punëtorëve të QKUK-së,
Xhemajl Selmani, ka thënë se
shtesat në pagë janë hequr ose
përgjysmuar. “Kapaku i
pakënaqësisë është ulja e
pagave të administratës së
sistemit shëndetësor.

Kërkojmë përgjigje të shpejtë
nga instancat menaxheriale, në
veçanti nga MSh-ja”, tha
Selmani, duke shtuar se i kanë
ndarë rrugët nga FSShK-ja, e
cila, sipas tij, me miratimin e
heshtur të kësaj situate të
krijuar, e ka humbur
legjitimitetin e përfaqësimit të
interesave të punonjësve
shëndetësorë. /Kp

Sindikata e QKUK-së proteston për pakënaqësitë për koeficientin e pagave

Aty kishte një çeshme me ujë të
mirë dhe shumë të ftohtë, ku i
mbushëm shishet që kishim!
Pas pushimit të shkurtër që bëmë
aty në kishën e fshatit, më vonë
vazhduam rrugën luginës
përpjetë për buzë shpatit drejtë
kufirit me Maqedoninë, i cili nuk
ishte aq largë. Kur u ngjitëm
krejtë lartë, në majën ku ishte
edhe pika kufitare Kosovë-
Maqedoni, prej ku tani po
shiheshin tokat dhe
vendbanimet shqiptare edhe
përtejë kufirit, njëri nga kolegët e
mijë ushtarak që kishte gallapin
“Baba”, i cili ishte i shtyrë në
moshë dhe ishte para pensionit
ushtarak, m’u drejtua mua edhe
më tha: “Hej Al (Al e kisha
gallapin për Albanian, sepse e
kishin si të vështirë ta thonin siç
duhej Ajaz) a don që të shkojmë
në Llojan, nuk jemi aq largë, vijë
ajrore ndoshta është rreth 8
Km.?”! Disi më habiti me këtë
pyetje dhe mbeta i shokuar, neve
asnjëherë nuk kishim biseduar
në detaje, saktësisht se prej nga e
kisha prejardhjen, i kisha tregu se
jamë nga Maqedonia por jo edhe
fshatin!, dhe pastaj ia ktheva:
“Baba, prej nga po e din se ku
është Llojani, dhe prej nga po e
din se qenka fshati im i lindjes?”
Baba filloi të më japë edhe pyetjet
e tjera në lidhje me fshatin Llojan
edhe më pyeti se: “A i njeh mësus
Vaxhidin dhe mësues Alirizaun?”
E shikova edhe e pieta: “Baba,
kush je ti, çka je ti, si është e
mundur që ti të njohësh këta
njerëz, edhe mësuesit dhe
bashkëvendasit e mijë, prej nga i
more këto informata?”
Që të gjithë që ishim aty, disi
mbetëm të habitur me njohuritë
e tij për fshatin tim Llojanin.
Pastaj babai vazhdoi tregimin e
tij, edhe më pyeti se a kisha
dëgjuar ndonjëherë edhe për
forcën mbikqyrëse të paqes në
Maqedoni, që quhej
UNPROFOR? “Po” iu përgjigja,
sepse e dija dhe i kisha parë dhe
takuar shumë herë pjesëtarët e
këtyre forcave ushtarake kur isha
gjatë vizitave në vendlindje, në
fshatin Llojan. Gjithëashtu edhe
kisha biseduar me to shumë
herë, ishin të nacionaliteteve të
ndryshme dhe të cilët kishin një
pikë të tyre qëndrimi, në mes të
fshatit Llojan (të Kumanovës)
dhe Miratocës (të Preshevës), si
dhe tjetrën pikë në fshatin Sopot
të Kumanovës, që të gjitha
vendbanime me popullatë
shqiptare!
UNPROFOR’i dhe UNPREDEP’i
ishin një mision ushtarak
ndërkombëtarë të caktuar nga
Rezoluta1142 i Këshillit të
Kombeve të Bashkuara më 1992,
dhe zgjati deri në gusht të vitit
1998, e që kishte për qëllim
ruajtjen e paqes në rajon.
“Baba”vazhdoi tregimin e tij, se
prej ku po e njihte kaqë mirë këtë
rajon, edhe atë në detaje. Më tha:
“Çdo herë që të ndëgjosh për
ndonjë hallakamë në ndonjë
shtet, aty çdo herë dërgohen
grupe humanitare, por edhe
vëzhguese për të ndihmuar

popullatën aty, por edhe për të
vëzhguar së afërmi se ç’po
ndodhë aty. Shumica e personelit
prej atyre grupeve jemi edhe ne,
edhe ashtu edhe mua mu dha
rasti që të vijë në këtë rajon! Atje
shkova me punë, por në të
njejtën kohë edhe bëra miqësi
me këto njerëz të
lartëpërmendur. Shumë herë i
bëmë vizitë këtyre fshatërave për
rreth si: Llojanit, Sopotit,
Tabanovcit etj. Atje mësova dhe
pashë edhe diskriminimet që i
bëhen shqiptarëve nga
pushtetëmbajtësit maqedon, si
psh: shkonim në shkollën fillore
të Llojanit, dhe shihnim se aty
nuk kishin kurrëfarë kushtesh
elementare për mësim: si pa
nxemje qendrore, pa fushë apo
sallë sportive, bankat e vjetruara,
kurse kur shkonim në Tabanovc
te pala maqedone kushtet e
mësimit ishin krejtësisht
ndryshe, shumë e shumë më të
volitëshme për punë se sa te
shkollat e shqiptarëve!
Gjatë këtyre vizitave që po iu
bënim fshatrave u njohëm
shumë mirë me shumicën prej
tyre, dhe i faleminderohem pa
masë fshatarëve si dhe Vaxhidit i
cili sa më kujtohet ishte drejtor
shkolle gjatë asajë kohe. Po, dhe
Alirizaut për sjelljet shumë të
mira që patën ndaj nesh!”
Pas kësajë bisede që bëmë, e cila
ishte shumë interesante për mua,
më shkoi mendja se si është e
mundur dhe erdhi koha që tani
unë po punoja me njërin prej
atyre ushtarakëve që kishin
punuar shumë vite më herët në
vendlindjen time, e që ndoshta
edhe i kisha parë dhe biseduar
me to gjersa po vizitoja fshatin
tim të lindjes Llojanin.
Pra,shumë e shumë vite më
herët! Jeta me të vërtetë,
shpeshëherë është edhe tepër e
çuditshme!!!

E mërkurë 07 korrik 1999

Ishte një ditë e bukur me diell
dhe e nxehtë. Në orën 9:00 të
mëngjesit u nisëm me dy makina

(Hamvee) për në Malishevë të
Gjilanit, për ku na kishin
lajmëruar për vendëndodhjen e
një bombe. Pas arritjes në këtë
fshat takuam kryetarin e fshatit
Rashit Sahitin, i cili na tregoi për
vendëndodhjen e asajë bombe.
Me të shkuar në vendin e caktuar
ku ndodhej mjeti shpërthyes,
bllokuam rrugën që mos të
afrohej askush për shkak të
sigurisë nga ky mjet shpërthyes,
si dhe lajmëruam njësinë e
Armatës Amerikane që merrej
me deminime. Pas gjysëm ore
njësia e deminimit arriti në
vendin e ngjarjes që e kishim
siguruar, të cilët mbrenda një
kohe të shkurtër me mjeshtrinë e
tyre bënë shpërthimin e atijë
mjeti mëse shpërthyes nga një
largësi rreth 100 metrash.
Aty në fshat takuam edhe Arif
Rexhepin i cili ishte dëshmitarë
për krimet që kishin ndodhë në
Malishevë, nga i cili morëm disa
informata për t’ia dorëzuar
ekipeve përkatëse të UNMIK’ut
që merreshin me këto punë.
Zotëri Arifi siç po ndëgjonim nga
fjalët e tij, ai po i njihte shumë
mire edhe kryerësit e krimeve, e
njihte edhe policin serb që kishte
shkaktuar këto krime.
Rreth orës 11:00 para dite, nga
Malisheva udhëtuam për në
fshatin Uglare, një fshat me 300
shtëpi dhe me rreth 2000 banorë.
Në këtë fshat takuam edhe
kryetarin e fshatit Ramiz Isufin,
me të cilin biseduam edhe për
problemet që kishin në këtë
fshat. Zotëri Ramizi na dërgoi
deri në dalje të fshatit,
atje ku na tregoi për rrugën që
kishte mbetë e minuar nga forcat
paramilitaro ushtarake serbe.
Pasi vizituam vendin e minuar
nxorrëm koordinatat edhe
lajmëruam njësinë përkatëse për
deminim, të cilët mbrenda një
ore erdhën edhe filluan punën e
tyre të deminimit.
Deri sa njësiti përkatës për
deminime po bënte punën e tyre,
ne vazhduam rrugën për në
fshatin tjetër të quajtur Lovcë. Në
këtë fshat kontaktuam me

kryetarin e këtijë vendbanimi i
cili quhej Shabi Azemi, që na
tregoi se fshati i tij kishte rreth 500
banorë.
Si nëpër të gjitha vendbanimet
edhe këtu gjetëm shtëpitë e
plaçkitura dhe të djegura nga
kriminelët serbë. Sipas fjalëve të
zotëri Azemit ndëgjuam se në
fshatin e tij në Lovcë kishte 7
njerëz të vrarë, dhe 2 prej të cilëve
edhe u ishin djegur kufomat të
ndjerëve nga forcat paramilitaro
ushtarake serbe.
Më vonë vazhduam me
udhëtimin tonë, dhe dikur vonë
arritëm në fshatin Kokaj i cili
gjendej në zonë kufitare me
Serbinë. Në këtë zonë dolëm më
tepër edhe për të parë gjendjen
se si po i përmbaheshin
marrëveshjes së nënshkruar nga
pjesëtarët e palës serbe, pikave të
veçanta të Marrëveshjes Tekniko
Ushtarake të Kumanovës, prej ku
e kishin të caktuar edhe
distancën se deri ku mundë t’i
afroheshin kufirit të Kosovës!
Gjatë bisedës me fshatarë
morrëm vesh se policia serbe
shpeshëherë po dilte edhe në
anën Kosovare të kufirit për çka
ishin mjaftë të irituar popullata
lokale e këtijë rajoni.
Nga fshati Lovcë shkuam edhe
deri në fshatin Stubëll, i cili po
ashtu ishte në zonën kufitare.
Fshati Stubëll sipas një grupi të
popullatës lokale që takuam, na
njoftuan se ky fshat ka një histori
të gjatë dhe të bujshme që daton
nga shekulli i XV, ku në këtë fshat
kishin edhe shkollën e parë në
gjuhën shqipe, dikur që nga viti
1584. Në fshat vizituam edhe
kishën e “Shën Gjergjit” e cila tani
ishte edhe muze i shkollës së parë
shqipe në Kosovë, e ku po
mbahej edhe manifstimi
tradicional për çdo vjet e që
quhej“Takimet e Don Mikelit”!
Gjatë takimit që patëm me këta
njerëz, ata na bënë ftesë që të
shkojmë dhe në kishën e re të
fshatit ku po mbahej edhe një
manifestim ditorë.
Kisha nuk ishte aq largë prej aty
ku ishim, në të shkuar në kishën e

re atje takuam shumë njerëz që
po festonin ditën e emërit të
famulltarit të kishës. Na u lutën
që të hyjmë edhe ne mbrenda
hollit ku po mbahej manifestimi.
Pritja që na u bë aty ishte mjaftë
madhështore, menjëherë na
morën dhe na dërguan në sallën
ku po mbahej manifestimi. Në
atë sallë njoftuam edhe
famulltarin për të cilin po
festohej ajo ditë.
Gjithashtu në këtë manifestim
takuam edhe priftin Don Anton
Kqira të “Kishës Katolike Zoja
Pajtore” të Detroitit në Michigan,
me të cilin unë njihesha për
dekada të tëra, qyshë nga koha e
ardhjes sime në SHBA! Ishin
fillimet e viteve të mia në SHBA, e
kur çdo festë të 28 Nëntorit,
“Ditës së Flamurit” unë me disa
shokë shkonim nga Cleveland’i i
Ohio’s, rreth 2-3 orë me makinë,
për ta festu në këtë kishë, sepse
ata bënin organizimin më të mirë
të festës në këtë pjesë të
Amerikës, edhe numri i
shqiptarëve në rrethin e Detroitit
ishte ndoshta edhe më i madhi
pas New York’ut.
Priftin Don Anton Kqira e njihja
edhe si një aktivist i njohur i
komunitetit shqiptar të
Michiganit, i njohur gjithashtu
edhe për çështjen shqiptare në
ish Jugosllavi. Prifti Don Anton
Kqira njihet edhe për ndihmën
që organizonte komuniteti
shqiptar i Michiganit, për të
ndihmuar vëllezërit e tyre
shqiptarë në Shqipëri, Mal të Zi
dhe në Kosovë e në veçanti gjatë
represaljes së neofashistit serb
Millosheviqit.

8 korrik 1999

Disa ditë më parë i tregova
Kapitenit Wiggis se nga 07
korriku do të në vijë që të na
bashkangjitet në KFOR-in
Amerikan edhe bashkëshortja
ime Shahadija në kampin e
Bondsteel’it. Kapiteni më
premtoi se po sa të vijë ajo në
Bondsteel ne do të shkonim
menjëherë që ta takonim atë.
Në të zgjuar, pakë më vonë m’u
afrua Kapiteni Wiggis edhe më
tha sot do të shkojmë në kampin
Boondsteel që të takohemi ti me
bashkëshorten, e ne me shokët
tanë të shtabit. U gëzova shumë,
sepse ishte një kohë prej 4
muajsh që kur u largova nga
Amerika për në Shqipëri nuk
ishim parë dhe thuajse shumë
pakë ishim ndëgjuar për shkak të
lidhjeve jo të mira telefonike me
shoqen e jetës Shahadijen.
Rreth mesditës arritëm në
kampin e Bondsteel’it, mua më
lanë në zyrën e TRW ( TRW ishte
kompania e cila ishte
kontraktuesi i përkthyesve me
Departamentin e Mbrojtjes së
Shtetit Amerikan) që ta takoja
Shahadijen, edhe më thanë se do
të ktheheshin pas disa orësh që të
më marrin edhe mua gjatë
kthimit në vendëqëndrimin tonë
në Gjilan, e kurse ata vazhduan
për në Shtabin e Njësisë së
Forcave Speciale. Njëri nga

NJË JETË KUSHTUAR ATDHEUT
AJAZ EMINI - Ditar (IX)



10 E ENJTE, 6 PRILL 2023 DITAR

punëtorët e TRW që ishte në
zyrën e tyre mua më çoi në
çadrën e përkthyesve shqiptarë,
ku tani atje kishim një numër të
madhë përkthyesish që kishin
ardhur, disa nga SHB-ja por edhe
një numër edhe më të madhë
nga trojet shqiptare për rreth:
Shqipëri- Kosovë-Maqedoni dhe
Luginës së Preshevës.
Takimi ishte shumë i ngrohët, u
gëzuam shumë pasi se po takoja
bashkëshorten pas të gjithë
kësajë kohe, por kësajë here në
uniformë ushtarake amerikane e
që ishte bërë si unë! Aty më vonë
u mblodhën edhe shumica e
përkthyesve shqiptarë që kishin
ardhë në Bondsteel, me të cilët u
njoftuam edhe tani aty ku bëmë
edhe shumë shokë të tjerë. Bëmë
muhabet, pimë çaj e kafe, e që
më çonte mallin ashtu të gjithë së
bashku sikurëse në odat
shqiptare, apo si në shumicën e
familjeve shqiptare që mblidhen
kur iu vjen ndonjë mysafir. Aty
ishin dy çadra të mëdha të
përkthyesve, njëra ishte e
femrave, e tjetra e meshkujve, e
me qindëra të tjera të ushtarëve
amerikan të posa ardhur.
Me ardhjen e Shahadijes në
Bondstell, pas sajë na kishin
ardhur edhe vajzat Liridona me
Mimozën te nëna ime te familja e
vëllaut Murtezanit në fshatin
Llojan të Kumanovës, të cilat i
kishte sjellur motra e Shahadijes
Naimja që ishte me ne në
Cleveland, të Ohio’s.
Shtëpinë dhe gjithëçka që kishim
në Amerikë, tani ua kishim lënë
në shrytëzim refugjatëve të posa
ardhur, familjarëve nga Kosova
dhe Maqedonia...
Pasi u çmallëm mirë me
Shahadijen gjatë ndejës që bëmë
me shokët dhe shoqet përkthyes,
dikur pas dy orësh erdhën
kolegët e mijë për të më marrë, e
që pastaj vazhduam rrugën për
në qytetin tonë të Gjilanit. Ne atje
mbërritëm para se me ra
muzgu…

9 korrik 1999
***  

Në orën 10:00 të mëngjesit, nga
shkolla ku ishim të vendosur u
nisëm për në fshatin Verbica i cili
nuk ishte aq largë nga qyteti i
Gjilanit. Verbica ishte një fshat që
kishte reth 25 shtëpi dhe me 20
viktima të popullatës shqiptare,
të vrarë dhe masakruar nga forcat
paramilitaro ushtarako policore
serbe.
Sipas dëshmitarit të ngjarjes
Shaban Beqirit që takuam, ai
personalisht po i njihte
kriminelët serbë edhe me emra si
dhe akuzonte për krimet e bëra:
Mikin e Rades, Ponisha
Stamenkoviqin dhe një fare Rade
(flokë verdhin). Gjithëashtu
morëm informata edhe për disa
kriminel të tjerë serbë siç
ishin:Stojanoviç Stojan me gradë
major reservist, Rade Periç polic i
cili njihej edhe si paramilitarë,
kusherinjët e tijë Stojan
Zdravkoviç dhe Sllobodan
Zdravkoviç, kurse nga lagja
Kopilak njihej edhe një tjetër i
quajtur Zhivko i cili gjatë asajë
kohe po endej me pushko-
mitralez.
Pas bisedës në lidhje me këto
krime dhe kriminel, më vonë
vazhduam udhëtimin tonë për

në fshatin Partesh, një fshat i cili
gjendej krejtësisht afër qytetit të
Gjilanit dhe që ishte shumë afër
rrugës kryesore. Ky fshat kishte
rreth 5000 banorë, që të gjithë të
popullatës serbe.
Në Partesh u ndalëm në afërsi të
rrugës kryesore dhe biseduam
me disa serbë të shtyrë në moshë
të cilët nuk ishin edhe aq të
entuziamuar që të bisedojnë me
ne, e sidomos kur ma shihnin
mbiemrin Emini në helmetë dhe
veshjen time ushtarake! Ishin
,,burra të mirë,, dhe nuk donin të
bisedojnë shumë me ne, sepse na
thonin se nuk dojnë dhe nuk
kanë kohë që të merren me
politikë, përveçëse që kishin
ndonjë ankesë kundër
shqiptarëve për rreth që po i
bezdisin duke ia vjedhë kafshët
apo po i provokonin ata!
E martë 13 korrik 1999

Rrugëtimin tonë të sotëm e
filluam nga fshati Budrigë e
poshtme dhe vazhduam në
drejtim të fshatit Zhegër. Në
fshatin Zhegër arritëm në orën
12:30, koha ishte e bukur me diell
dhe e nxehtë. Në fillim vizituam
shkollën fillore por aty nuk
gjetëm askënd, pastaj vazhduam
drejtë qendrës së fshatit në
drejtim të fshatit Dunav që
kishim qenë para disa ditësh.
Diku nga mesi i fshatit Zhegër në
drejtimin për fshatin Dunav gjatë
rrugës në qendër të fshatit pamë
dy roje me uniformë të UÇK-së,
që po qëndronin gaditu para
dyerve të një shtëpie të vogël në
anën e majtë të rrugës!
Nga kurioziteti, por edhe nga
çudia e pamjes së rojes me
uniforma ushtarake të UÇK’s, të
cilat tani veçëse ishin edhe të
ndaluara që të barten, qysh nga
marrëveshja e nënshkruar për
ç’armatimin e UÇK-së, në mes të
NATO-së dhe lidershipit të UÇK-
së.
U ndalëm, edhe unë me
kapitenin Wiggis dolëm nga
makina ushtarake edhe iu
afruam për t’i pyetur se ç’po
ndodhë? Roja që ishte aty, dy të
rinjë me uniformën e UÇK-së na
thanë se ishte shtëpia e
Komandant Agim Ramadanit, të
njohur me nofkën “Katana” i
njohur edhe nga shumë beteja,
ku ra dëshmorë në luftën e
përgjakshme më 11 Prill 1999 në
Pashtrik. Na thanë se ata ishin
bashkëluftëtarët e Heroit, dhe
familja e tijë e posa kthyer në
shtëpi, tani kishin hapur dyert
për të pame për nderë të Heroit
“Katana”!
Pasi se i spjegova kapitenit se
përse po mbanin roje këta të rinjë
para këtyre dyerve, si dhe për
këtë ngjarje, e këshillova që edhe
ne të hyjmë mbrenda dhe t’i
shprehim ngushëllimet tona
familjes së këtijë Heroi shumë të
njohur të Kosovës. Për çka do të
na jenë shumë mirënjohës.
Kapiteni menjëherë më
tha:“Nëse ti mendon se është
mirë për t’i bërë vizitë kësajë
familje, hyjmë, unë për vete nuk
kamë kurrëfarë problemi me të
por do të hyjmë mbrenda për
respekt vetëmse unë edhe ti”,
diçka që edhe e bëmë!
Roja e nderit na shoqëroi deri në
hyrje të oborrit, ai pastaj u kthye
në vendin e tij para dyerve, kurse
neve vazhduam mbrenda ku

para shkallëve dolën të na presin
disa familjarë të Heroit. Hymë
mbrenda në dhomën e pritjes,
aty ku na pritën e gjithë familja:
nëna, babai dhe e shoqja e heroit
me disa të afërm të tij! Unë me
kapitenin Wiggis i shprehëm
ngushëllimet tona familjarëve,
dhe gjatë qëndrimit tonë të
shkurtë aty, familjarët na
spjeguan pakë në lidhje me jetën
dhe aktivitetet e Heroit. Ata
gjithashtu na gostitën me nga një
kafe. Aty qëndruam 15-20
minuta, dhe pastaj kërkuam lejen
siç e kemi zakon, edhe dolëm dhe
vazhduam rrugën e
mëtutjeshme.
Ky ishte një gjest shumë i mire
dhe shumë domethënës për mua
dhe mendoj se është një gjest i
mirë edhe për të gjithë pjesëtarët
e Armatës Amerikane që
shërbejnë në Kosovë!
Edhe disa fjalë edhe për jetën dhe
veprimtarinë e Komandant Agim
Ramadani“Katana”.
Agim Ramadani ishte i lindur më
03 Maj 1963. Familja e Agimit
ishte e prejardhur nga fshati
Depcë të Karadakut të Preshevës.
Pas përfundimit të shko- llës së
mesmeteknike, ai vazhdoi
Akademinë Ushta- rake në
Zagreb të Kroacisë. Me fillimin e
shpërbërjes së Jugosllavisë, Agimi
braktisi Armatën Jugosllave ku po
shërbente si oficer, dhe emigroi
në Zvicër. Gjatë kohës së tij në
Zvicër, Agimi dallohet edhe si
shkrim- tar, poet,piktor.
Në vitin 1998 edhe Agimi si
shumë të rinjë nga diaspora iu
përgjigjë thirrjes së atëdheut
edhe u inkuadrua në radhët e
Ushtrisë Çlirimtare të Kosovës,
duke e lënë gruan me tre fëmijët
e tijë në Zvicër. Gjatë luftës ai u
dëshmua si strateg i lartë dhe
udhëheqës i dashur për ushtarët.
Gjithashtu Agimi ishte edhe një
ndër hartuesit e planit për
thyerjen e kufirit shqiptaro-
shqiptar. Nga shumë video ai
shifet duke e shkulë njëherë e
përgjithmonë gurin e kufirit
jugosllav në Koshare, atje ku ra
dëshmorë më 11 Prill 1999 për të
mos vdekur kurrë… L A V D I !

*** 
E mërkurë 14 korrik 1999

Në planet e ditës së sotme ishte
vizita në fshatin Llashticë, fshat i
cili gjendej jo largë rreth rrugës
Gjilan-Preshevë, rrëzë malsisë së
maleve të Karadakut, në largësi
rreth 8 kilometra nga qyteti i
Gjilanit.
Fshatin Llashticë më tepër e
përkujtoja me bashkëfshatarin
tim të rrespektuar Hysen
Llashtica apo siç quanin në
fshatin Llojan, Haxhi Hyseni.
Me Haxhi Hysenin kishim
marrëdhënie shumë të mira edhe
familjare, qyshë nga koha e
shpërnguljes së tyre me familje në
fshatin tonë, me qëllim për të
marrë “visikat”, vizën për në tokat
e Anadollit. Po, atëherë kur
familja jonë i kishte dalë në
ndihmë për shumë gjëra, për çka
çdo herë që e takoja rrugëve të
Llojanit gjatë vizitave të mia kur i
bëja në Llojan, ai n’a
faleminderohej pa masë dhe na
ishte shumë mirënjohës, sidomos
në babin tim të ndjerë, për të cilin
kishte vetëmse fjalë të mira...
U nisëm para dite, si zakonishtë
me dy makina ushtarake
Hamvee, diku gjatë rrugës
morëm lajmin befasues në radio
lidhje, se në rrugën Gjilan-
Preshevë në afërsi të çeshmes për
rreth rrugës, disa kilometra jashtë
fshatit Pasjan, fshat me popullatë
serbe paska ndodhë një vrasje. Në
vendë se të kthenim rrugën
djathtas në fshatin Pasjan, për të
shkuar në fshatin Llashticë, ne e
vazhduam rrugën në drejtim të
Prshevës. Pas disa kilometrash i
gjetëm edhe viktimat, të cilët
ishin dy të rinjë shqipëtarë që
ishin pushkatuar 10-15 metra
largë nga çeshma që ndodhej aty.
U preka shpirtërisht shumë kur i
pashë trupat e këtyre dy të rinjëve
të vrarë, nuk mundesha të
kuptoja se si vriten njerëzit pa
kurrëfarë arsye. Njerëz
krejtësishtë të pafajshëm,vetëmse
ishin të një kombësie tjetër,
vetëmse pse ishin shqiptarë.
Mllefin që pata ia çfaqa edhe
kolegëve të mijë ushtarak që

ishim së bashku, ku njëri prej të
cilëve nuk e priti mirë mllefin tim
dhe më tha: “Ne jemi këtu veçëse
paqëruajtës, dhe nuk guxojmë që
të përkrahim njërën apo palën
tjetër, ne duhet të jemi palë
neutrale, e kurse ti po i
paragjykon njerëzit në baza
nacionale”!
Nga vendi i krimit, kapiteni thirri
njësinë tjetër ushtarake që t’i
marrin këta dy të rinjë për t’i
dërguar në morgun e spitalit të
Gjilanit, e kurse ne u kthyem
përsëri dhe vazhduam rrugën për
në destinacionin tonë, për në
fshatin Llashticë. Në hyrje të
fshatit takuam një të moshuar i
cili na udhëzoi në drejtimin e
vendit të krimeve të luftës, diku
në mes të fshatit atje ku ishte
edhe grupi Kanadez i forenstikës
duke bërë hetimet e krimit.
Qëllimi i vizitës së këtijë fshati për
sot ishte, edhe takimi me
Përfaqësuesen e Lartë të
Komisionit për të Drejtat e Njeriut
të OKB’s, juristen
Kanadeze:Louise Arbour, e cila
kishte ardhë dhe po vizitonte
vendin e krimeve në këtë fshat,
fshat i cili si shumica e
vendbanimeve tjera shqiptare. Së
pari i kishin vrarë apo dëbuar
popullatën, pastaj kishin
plaçkitur dhe më vonë edhe e
kishin djegur dhe shkatërruar për
të humbë gjurmët e krimit ashtu
siç po e praktikonin gjithëandej
Kosovës gjakëpirsat e forcave
paramili- taro ushtarake policore
serbe.
Në vendin e krimit takuam
Zonjën Arbour me grupin e
forenstikës Kanadeze, të cilët po
bënin hetimet e krimeve. Ky krim
kishte ndodhur vetëmse disa
muaj më herët, para se ne të
arrinim në Kosovë, më 13 Prill
1999. Ishin kohëra të vështira,
atëherë kur forcat serbe kishin
hyrë në fshat dhe kishin
mbledhur fshatarët e pa fajshëm,
që të gjithë që i kishin gjetur në
shtëpitë e tyre apo rrugëve për
rreth. I kishin grumbulluar me një
vendë dhe i kishin pushkatuar.
Pas vrasjes së tyre i kishin djegur
për mos t’iu gjetë gjurmët e krimit

23 Mars 2001 Gjilan /Kosovë, takimi me Komandant "Remin" Rrustem Mustafa në kazermën e
TMK's në Gjilan /Kosovë.

të tyre! Në këtë krim makabër të
forcave serbe, ishin vrarë 26
shqiptarë, 3 prej të cilëve kishin
qenë fëmijë!
Nga kjo masakër kishte shpëtuar
vetëmse një vajzë 14 vjeçare e
quajtur Vlora Shabani, e cila
kishte marrë plagë në fytyrë dhe
dorë nga vrasësit e tyre serbë.
Deri sa ne po bisedonim me
Përfaqësuesen e Lartë të
Komisionit të OKB’s për të Drejtat
e Njeriut Zonjën Louise Arbour,
me vrap ia behu një fshatar në
moshë të shtyer i cili na kërkoi
ndihmë neve, sepse një grua ishte
rrëzuar dhe kishte thyer krahun
aty afër nesh.Po mu aty në krahun
tjetër të përroit, i cili na u lutë që
ta transferojmë deri në spitalin e
Gjilanit sepse nuk kishin
kurrëfarë transporti për ta
dërguar. I tregova Kapitenit
Wiggis për ndihmën që na kërkoi
fshatari, dhe pas një konsultimi të
shkurtër u pajtua që t’ia bëjmë
këtë shërbim human, edhepse
nuk kishim aspakë të drejtë që të
marrim njerëz civil në makinat
ushtarake. I treguam se përveçë
pacientes do të marrim me ne
vetëmse edhe një person kushdo
qoftë prej familjarëve të sajë.
Gjatë rrugës për në spitalin e
Gjilanit, pacientja me
shoqëruesin e sajë nga kurreshtja
më pyetën se kush isha dhe prej
nga isha. I tregova historikun tim
të shkurtër, siç e kisha bërë edhe
shumë herë të tjera gjerë më tani
me njerëz të ndryshëm! Kur më
ndëgjuan se jamë prej fshatit
Llojan të Kumanovës, menjëherë
ma kthyen se edhe ata kishin një
kusheri të tyre në Llojan, e ai
quhej Haxhi Hyseni nga Llashtica,
me të cilin ne po njifeshim moti
kohë, dhe derisa po bisedonim
arritëm para dyerve të spitalit.
Zbritën nga makina, na u
faleminderuan, u përshëndetëm
dhe ne vazhduam rrugën për në
vendëqëndrimin tonë në
shkollën “Selami Hallaçi” të
Gjilanit.
Në takimin e radhës që pata me
Hysen Llashticën pas disa
muajsh, kur na u lejua edhe neve
që të udhëtonim edhe për në
Maqedoni, ai më tregoi se ata që
ne i kishim ndihmuar kishin qenë
njerëzit e tijë, dhe përsëri na u
faleminderua shumë për
ndihmën që i kishim dhënë asajë
gruaje të lënduar në fshatin
Llashticë, edhe përsëri ma
përmendi bëmirësinë që i kishte
bërë atijë babi im dhe më tha:”Si
baba poashtu edhe i biri, hallall ju
qoftë, bamirësia juaj vazhdon
edhe në ditët e sotme, Zoti ju
ruajtë!”

Informacionet e ditëve të fundit

Sipas informacioneve të UNHCR-
së, gjatë kësajë dite shteti Japonez
i dhuroi edhe $18 milion
donacion UNHCR –së në Kosovë
për operacionet emergjente
mbrenda Kosovës, prej të cilave
shumica e të hollave do të
shkojnë për shtëpitë e
prifabrikuara, kurse të tjerat për
nevoja shtesë. Kjo shumë e
dedikuar vetëm nga shteti
Japonez për operacionet e
Kosovës gjerë më tani kishte
arritur në $41.1 milion.
Gjatë periudhës 3-ditore 16-18
korrik, mbi 9,000 refugjatë
shqiptarë u kthyen në Kosovë,

prej të cilëve shumica ishin
refugjatët që ishin evakuar gjatë
konfliktit në shtetet fqinje. Shuma
e të gjithë refu- gjatëve të kthyer
po i afrohet pikës rreth 700,000
prej tyre, derisa në shtetet fqinje
numri i refugjatëve Kosovarë ka
rënë diçka mbi 100,000...
Gjithëashtu problem kryesorë
mbetet edhe me vendet e
minuara nga armiku serb, diçka
shumë shqetësuse, sepse vetëm
në Prizren dhe Gjakovë, mbi 45%
të shtretërve të spitaleve ishin të
okupuara nga viktimat që kishin
rënë në vendet e minuara...

E shtunë 17 korrik 1999

Pas vizitës së disa fshatrave për
rreth qytetit të Gjilanit vonë pas
dite vazhduam rrugën tonë për
në fshatin ndoshta më të njohur
për kohën që arritëm këtu në
fshatin Shillovë.
Ky fshat ishte i njohur edhe si
vend përqëndrimi i forcave të
mëdha paramilitare, për të cilët
mendohej se shumica e tyre ishin
pjesëmarrës direkt që kishin bërë
edhe shumicën e krimeve në
popullatën e pa mbrojtur
shqiptare gjithandej Kosovës.
Në Shillovë mbërritëm para
perendimit të diellit, me qëllim që
të zbulonim ndonjërin nga
kriminelët paramilitarë që po
qëndronin në këtë fshat. Kishim
informata se në krye të fshatit
qëndron shtabi i çetnikëve të
udhëhequr nga Stojan Trajko.
Në të hyrë në fshat u ndalëm në
oborrin e gjërë para shitores së
fshatit ku ishin mbledhur disa të
rinjë. Ne shkuam me dy Hamvee
(makina ushtarake), dhe
përderisa po bisedonim me një të
moshuar serb i cili na kërkonte që
ta ndihmojmë për ta kaluar në
Serbi sepse po përballej me
problem shëndetësorë, filluan që
të mblidhen edhe shumë të rinjë
të tjerë. Për derisa po mirrnim
informatat e hallexhiut serb, unë
me KapiteninWiggis ndëgjova
nga grupi i të rinjëve që na kishin
rrethuar kinse për të biseduar me
neve se ishin revoltu sepse kishin
parë njërin nga kolegët tanë duke
e fotografu prej makinës
ushtarake turmën e të rinjëve
serbë. Tani filluan dhe po
bisedonin serbisht nga një largësi
10 metrash me plan që të na
sulmonin! Ngadalë iu afrova
kapitenit edhe i tregova planet e
tyre se çka po bisedonin, edhe i
thashë të kemi kujdes sepse kjo
turmë e cila ishte mbi 30 veta, po
i ndëgjojë se dojnë të na sulmojnë
për shkak se kanë pare kolegun
tonë duke fotografu. Derisa filloi
turma e të rinjëve po na
afroheshin gjithnjë e më tepër
edhe të na rrethojnë krejtësisht,
tani edhe filluan të ngrisin zërin e
tyre me sharje, atëherë Kapiteni
Wiggis me zë të lartë u bërtiti
kolegëve tanë që të bëhen gati për
zjarr! Mbi makina kishim të
instaluar pushko-mitralozë
50mm, dhe kolegët ushtarak që
ishin lartë mbi makinë menjëherë
ua drejtuan pushko-mitralozat
turmës serbe dhe i aktivizuan
armët e tyre edhe i bënë gati për
gjuajtje. Kur disa nga grupi i
serbëve mu kthyen mua dhe më
pyetën se çka u bë, ne nuk thamë
dhe nuk bëmë asgjë. Unë iu
përgjigja: “Jo, ju nuk bëtë asgjë,
por deshtët që të na sulmoni,

edhe për atë ne jemi të gatshëm
edhe për vetë mbrojtje dhe
kundër sulm”! Kur e panë se
ç’ndodhi, e gjithë turma u largua
për mrenda disa sekondash. Na e
liruan rrugën përmes së cilës
edhe ne u larguam me makinat
tona në drejtim të qytetit të
Gjilanit. Gjatë rrugës kapiteni dhe
kolegët m’u faleminderuan për
hetimin me kohë të problemit që
po na kanosej nga kriminelët
serbë.

E hënë19 korrik 1999

Këtë ditë e filluam me një lajm
mortor të dy pjesëtarëve të
Armatës Amerikane, që kishin
humbë jetën në mëngjesin e
sotëm, në një aksident rrugorë,
rreth 10 mila (rreth 16 Klm) jashtë
qytetit të Gjilanit. Nga ky aksident
kishim edhe viktimat e para të
Armatës Amerikane, në misionin
paqëruajtës mbrenda Kosovës.
Sipas informatave ushtarake,
aksidenti rrugor kishte ndodhur
për derisa ushtarët po udhëtonin
në teren me autoblindën e tyre të
Armatës së SHBA-së të cilës në
njërën anë i kishte dalë njëri nga
zinxhirët edhe pastaj e kishte
humbur kontrollin dhe ishte
rrokullisë. Nga ky aksident
humbën jetën: ushtari Sherwood
B. Brim ngaTeksasi dhe rreshteri
William
W. Write nga Kalifornia, si dhe
kishin mbetur të lënduar edhe 3
ushtarë të tjerë, që kishin qëlluar
së bashku me viktimat. Këta
ushtarë amerikan i përkisnin
njësisë së Armatës Amerikane që
sapo ishin dislokuar nga baza e
tyre ushtarake amerikane në
Frankfurt të Gjermanisë…
Kjo njësi ushtarake kishte
vendëqëndrimin e njejtë me neve
në shkollën “Selami Hallaçi”, çka
është e mundur që të jemi njohur
me to, sepse gjatë mëngjesit,
drekës dhe darkës që të gjithë
jemi ushqyer së bashku...

*** 
Informacionet e 24 orëve të fundit

Sipas informacionit të UNHCR-
së, mbrenda 3 ditësh në Kosovë u
kthyen mbi 9,000 refugjatë,
shumica e të cilëve ishin kthyer
nga shtetet jashta rajonit në të
cilat vende kishin qenë të evakuar
gjatë konfliktit. Numri total i
refugjatëve Kososvarë të kthyer

deri në ditën e sotme kishte
arritur në 700,000, ndërsa numri i
refugjatëve që ende kishte
mbetur në teritorin e shteteve
fqinje ishte rreth 100,000.
U bë e ditur se që të gjithë
refugjatët Kosovarë që ishin në
kampet e Korçës së Shqipërisë, e
që ishin atje që nga Prilli i 1999
kur pushteti maqedon i kishte
pasë transferuar rreth 10,000 prej
zonës së tyre kufitare të Bllacës,
tani që të gjithë ishin kthyer në
Kosovë. Gjithëashtu edhe numri i
refugjatëve kosovarë që ishin në
Mal të Zi tani kishte rënë në rreth
30,000, një numër që tani po
zëvendësohej prej atyre të
ardhurve të nacionalitetit serbë
dhe rom. Kthimi i refugjatëve
ishte i madh edhe në Pejë,
Gjakovë, Mitrovicë si dhe
gjithëandej Kosovës.
Në të kthyer refugjatët në
vendbanimet e tyre, shumica i
gjetën shtëpitë e tyre të
plaçkitura, të djegura dhe të
shkatërruara nga forcat
paramilitaro ushtarake serbe.
Gjatë kësajë kohe atyre u doli në
ndihmë UNHC
-ja me tenda të përkohëshme.
Agjencioni Gjerman THW
(Technischen Hilf- swek) i
shpërndau mëse 2,000 tenda
(çadra) emër- gjente në rrethin e
Rahovecit, ku kishin në plane të
sjellnin edhe 16,000 të tjera të tilla.
Që nga mesi i qershorit 1999,
UNHCR-ja i kishte furnizuar
popullatën e sapo kthyer me
11,000 tenda, 380,000 qebe,
240,000 mbulesa, me 250,000
paketime higjienike, 150 tone
metrik sapunash dhe mjete ku-
zhine.
Gjatë kësajë kohe, gjithëashtu
Organizata Botë- rore e Shëndetit
kishte lajmëruar për mëse 150
kosovarë që ishin vrarë nga
eksplodimi i minave, si dhe
mjetet tjera shpërthyese. -Në të
njejtën kohë kemi edhe një
numër të madhë të të lënduarëve
nga minat, si shembull vetëmse
në spitalet e Prizrenit dhe
Gjakovës numri i të lënduarëve
nga minat kishte zënë deri në
45% të shtretërve të spitaleve.
Friga prej vendeve të minuara
ishte shumë e madhe dhe
mendohej se në teritorin e
Kosovës gjendeshin me qindra e
mijëra mina dhe mjete tjera
shpërthyese, si dhe një numër i
madh i bombave të pa

eksploduara të NATO-së. Kjo tani
edhe Kosovën e radhitë me
vendet me rrezik të lartë siç janë
Kamboxhia dhe Afganistani!

* * *
TANI PO JU PARAQES VETËM

DISA NGA NGJARJET MË
INTERESANTE!

Zakonishtë gjatë ditës na vinin
shumë ankesa apo kërkesa të
ndryshme nga popullata lokale
shqiptare dhe serbe, por edhe
rome. Në njërën prej ditëve na
erdhi ankesa nga një fshat serb, sa
më kujtohet quhej Parallovë diku
në rrethin e Gjilanit. Ankesa e tyre
ishte se gjatë natës dikush po
gjuante me lloj-lloj armësh në
drejtim të fshatit të tyre, në shenjë
provokuese dhe për të mbjellë
frikë nga bjeshkët përballë, në
afërsi ku ndodhej fshati shqiptar!
Të nesërmen shkuam në fshatin
shqiptar për të cilin bëhej ankesa,
biseduam me disa fshatarë që
takuam, edhe i treguam
problemin e fshatit fqinjë në lidhje
me ankesën. Ata na thanë se në
realitet serbët janë ata që po
gjuajnë me armë të ndryshme
gjatë tërë natës! I këshilluam që
mos të ndodhë përsëri diçka e tillë,
sepse për ndryshe pa marrë
parasyshë se kush është, do të
arrestohet për një akt të tillë.
Pas kthimit në vendqëndrimin
tonë në Gjilan, përsëri vazhduan
që të na vinin ankesat e njejta, por
tani nga të dy fshatrat, ai me
shqiptarë dhe tjetri me serbë.
Kapiteni Wiggis na tha: “Njëri prej
këtyre të dyve po na gënjenë, sepse
që të dy kanë të njejtën ankesë, por
sidoqoftë ne do ta vërtetojmë se
kush po gënjenë.”
Disa ditë më vonë kapiteni më tha
se sonte do të shkojmë për të
vëzhguar prej së afërmi se kush po
gjuan, edhe pse sipas të gjitha
gjasave e dijmë se gjithënjë
popullata serbe po ankohet
shumë më tepër dhe për gjithëçka!
Në mbrëmjen që kishim caktuar
që të shkonim në vendin e
ngjarjes, po mbante një natë me
erëra të forta dhe me vranësira. I
gjithë grupi ynë u pajisën me
mjetet e natës si: dylbi të natës
(Night vision), dylbitë me nxehtësi
të trupit (Thermal vision),
armatimin e tyre edhe u nisëm
rrugës për të shkuar diku në mes të
dy fshatrave. 

Vijon

1 Qershor 1999 Kukës/Shqipëri, Unë me Njësinë Speciale të Armatës Amerikane me Gjeneralin
Arbëresho-Amerikanin John W. Hendrix

Shqiptare e shqiptarë kudo
që jeni,
Të dashur motra e vëllezër të
idealit kombëtar,
Të nderuar qytetarë të
Europës e botës moderne,
Të nderuar politikanë të
Europës e gjithë botës që e
doni drejtësinë dhe
mbarësinë e zhvillimin e
popujve si të barabartë midis
të barabartëve,
Të nderuar përfaqësues të
organizatave ndërkombëtare
Zonja dhe zotërinj të
Gjykatës Speciale e quajtur e
Kosovës në Hagë,
Të nderuar të pranishëm,

E marr fjalën në këtë tubim
mbarëshqiptarë këtu në
Hagë për të thirrur fort
përpara botës: Drejtësi! Për
të kërkuar të respektohet
historia për të gjithë popujt

njëlloj. 
Ne jemi shqiptarë dhe jemi
krenarë për përkatësinë
kombëtare. 
Ne jemi shqiptarë, që duam
të jemi në të drejtën tonë, si
gjithë të tjerët. Nuk kemi
dëshirë të kemi edhe në
kohët moderne, frikë se po
na vrasin, se po na helmojnë,
se po na burgosin, se po na
masakrojnë, se po na
shpërngulin, po na grabisin
pasurinë, po na marrin trojet
etj. Këto, jo më!  
Prandaj, sot dua të thërras që
të dëgjohem në gjithë
kontinentet. Nuk mund të
duroj më padrejtësinë vetëm
pse të fuqishmit duan të
rregullojnë interesat e tyre
mbi të drejtën time. Nuk jam
i gatshëm të pranoj torturën
vetëm për kënaqësitë e
Serbisë dhe atyre që e

përkëdhelin atë apo e kanë
të preferuar ose kanë
interesa. Nuk jam i gatshëm
të pranoj padrejtësinë vetëm
pse Serbinë dikush ka
dëshirë ta kthejë në viktimë e
shqiptarët që luftuan për t’u
çliruar e shpëtuar prej saj të
kthehen në kriminelë. 
Prandaj, jam sot këtu, për ta
pyetur Europën: A të bën
nder kjo lloj drejtësie? A
ndihesh vërtetë e plotësuar
duke akuzuar çlirimtarët për
krime, për të bërë Serbinë
viktimë? A i beson vetë këto
që po bën? 
A vërtetë mendon Europa se
progresi dhe zhvillimi
arrihen duke dënuar
çlirimtarët? Unë them jo,
nëse Europa luftën për liri e
konsideron prapambetje, ne
jemi të gatshëm të mbetemi
të prapambetur. Lirinë e

kemi shpallur të shenjt. 
Edhe ata çlirimtarë që janë
mbyllur në Hagë, kur kanë
rrëmbyer armët për të
luftuar pushtuesin kanë bërë
betimin: Liri a vdekje. Fati i
kurseu ndoshta për të
mbrojtur historinë përpara
përbaltësve të saj. 
Unë vij këtu si një ushtar nga
fusha e betejës, sepse
konsideroj se sot kombi
shqiptar, pikërisht këtu e ka
vijën e frontit për të fituar të
drejtën dhe dinjitetin politik
dhe juridik në sytë e botës
moderne partnerë i të cilës
është. 
Ne jemi qytetarë dhe e duam
qytetërimin. Ne nuk duam të
jemi armiq të askujt dhe nuk
punojmë të bëjmë askënd
armik. Por jemi të detyruar
t’i sakrifikojmë të gjitha kur
na cenohet drejtësia dhe

liria, kur na pushtohet
atdheu e na shkatërrohet
kombi. 
Ne duam që në themel të
lirisë të jetë ligji, i cili të bëjë
drejtësi për të gjithë. Ne
duam të jemi të lirë, të pa
sunduar e të pa kërcënuar
nga askush. 
Por, kur ne dyshojmë se disa
vende te Europës po na
bëjnë hile, çfarë duhet të
bëjmë? A mundet Europa
mederne demokratike të na
bindë se po bën drejtësi, kur
vepron me porosi e kërkesë
të masakruesit të
shqiptarëve, siç është
Serbia? A mundet Europa të
na bindë se prokuroria
Speciale në Hagë e ngritur
me urdhër të Europës, e cila
formalisht quhet e Kosovës,
po punon për drejtësi? Pse u
arratis nga detyra

Kudusi Lama: Zëri shqiptar për drejtësi, 
identitet dhe dinjitet duhet të dëgjohet

Fjalë në tubimin mbështetës të shqiptarëve për udhëheqësit e UÇK-së të ndaluar në
paraburgim në Hagë, më 3 prill 2023

Prof. Dr. KKudusi LAMA, gjeneral në pension

kryeprokurori Smith, i cili
ishte deri dje përpunuesi i
dëshmitarëve të rremë në
bashkëpunim me
prokurorinë e Serbisë?
Për opinionin tim kjo
prokurori e gjykatë speciale
e quajtur e Kosovës, nuk
është më një institucion
ligjor dhe drejtësie, por një
institucion politik
kundërshqiptar. Uroj të më
bindin për të kundërtën. 
Shqiptarët janë një komb me
virtyte. Nëpër histori kanë
ardhur kryelartë. Prandaj
edhe kanë mundur të
mbijetojnë përballë armiqve
të shumtë që kanë synuar t’i
zhdukin. 
Por ne tashmë i kemi
kuptuar mjaft mirë djallëzitë
e Serbisë dhe mbështetësve
të saj, si dhe lajkat që ata u
bëjnë më të fuqishmëve për
të përfituar. 
Por Serbia dhe mbështetësit
e saj atë punë kanë. 
Ky mashtrim i Serbisë
fashiste ka bërë që sot ne të
kemi të mbyllur Hagë një
grusht luftëtarësh të
lavdishëm, që kanë
sakrifikuar gjithçka vetëm
për ta parë atdheun të lirë.
Ata erdhën nga lufta për t’u
gëzuar në atdheun e lirë, por
populli i Kosovës i vuri në
udhëheqje të vendit. E në
udhëheqje të vendit
luftëtarët kishin
vendosmërinë për ta
zhvilluar jetën e popullit të
tyre, për ta për ta ngritur në
nivelin e vendeve të
zhvilluara dhe për ta
mbrojtur atë përballë sfidave
të ardhshme. E ky qëndrim,
ua prishi interesin Serbisë
dhe mbështetësve të saj
edhe në Europë. Prandaj u
ndërmor ky hap i pa
moralshëm. U krijua kjo
gjykatë politike. Dhe kjo me
votën e atyre që ishin
planifikuar të arrestoheshin.
U krijua kjo gjykatë e quajtur
e Kosovës, për t’u thirrur në
Kosovën e për të mos i dhënë
llogari Kosovës. 
Europa është mirë ta
korrigjojë këtë praktikë, nëse
nuk e ka në filozofinë
politike të të ardhmes së saj. 
Europa duhet ta kthejë këtë
gjykatë në gjykatë drejtësie,
duke hequr dorë
përfundimisht nga synimi
për të trajtuar viktimën si
kriminel e kriminelin si
viktimë. 
E krimineli është Serbia, e
cila ka bërë gjenocid mbi
shqiptarët prej 147 vjetësh,
duke zhdukur 77 për qind të
shqiptarëve banues të
tokave të pushtuara prej saj.
Ajo masakroj në mënyrë
masive në Luftën Çlirimtare
të Kosovës, si dhe shpërnguli
e hodhi jashtë kufijve të
tokës së tyre 75 për qind të
qytetarëve shqiptarë të
Kosovës vetëm në vitin 1999,
duke masakruar 16 mijë prej
tyre. 
Ndërsa sot një grusht
burrash që luftuan kundër
kriminalitetit të Serbisë,
gjenden në burgun e Hagës
si kriminelë. Dhe faji i tyre i
vetëm është se ata patën

guximin që bashkë me
bashkëluftëtarët e tyre,
rrëmbyen armët dhe dolën
përballë forcave të
armatosura të Serbisë, të
cilat kishin në përbërje: 70
mijë trupa ushtarake, 12
mijë trupa policore, 8 mijë
trupa paramilitare, 5 mijë
trupa kriminale e vullnetare,
si dhe 63 mijë trupa të
armatosura territoriale nga
serbët banorë të Kosovës,
duke shkuar kështu në 158
mijë trupa të armatosura, të
cilat i kanë bërë të gjitha
krimet e mundshme mbi
qytetarët e Kosovës.
Do të doja një drejtësi të pa
censuruar. Do të doja të
bëhen publike padrejtësitë
dhe dhuna e masakrimi që
është ushtruar nga Serbia
mbi shqiptarët e pushtuar.
Do të doja pra, të kishte
drejtësi, se e konsideroj
themelin e të gjitha virtyteve,
siç e kemi mësuar edhe nga
historia. Dhe drejtësi do të
thotë edhe të luftosh për të
çliruar të pushtuarit nga
pushtuesi, duke bërë edhe
sakrificën sublime. Aq më
shumë kur i pushtuar është
populli yt, fisi yt, gjaku yt.
Por kjo na solli këtu, në dyert
e kësaj gjykate të quajtur e
Kosovës, prokuroria e së
cilës po na i akuzon
luftëtarët e lirisë si
kriminelë. A do të na i
akuzonte po të kishin rënë
në luftë? Mendoj de po.
Sepse Serbia e ka bërë dhe
po e bën, duke bërë gjyqe e
duke na dënuar me burgime
të gjata edhe dëshmorët. E
kjo gjykatë prokuroria e së
cilës është kthyer aktualisht
në dorë të zgjatur të Serbisë
mbi drejtësinë, duket se po
bën gabim të rëndë. 
Për këtë apelojmë sot, se nuk
duam një kërkim falje nesër,
që do të ndodhë, por duam
dhe kërkojmë lirimin e
luftëtarëve nga akuzat e
montuara nga Serbia sot, e
cila do të ishte drejtësi.
Sot po bëhen lojëra edhe me
përkatësinë fetare. Por ne e
dimë se dielli është i të
gjithëve dhe Zoti i të
gjithëve. Kush i donë këto
vetëm për vete, është
mashtrues, që sakrifikon të
vërtetën për interesat e tij.
Askujt nuk i lejohet që duke
përdorur përkatësinë fetare
të shkelë mbi drejtësinë dhe
ta ndryshojë drejtimin e saj.
Prandaj ju lutem të bëheni
me të drejtën dhe të bëni
drejtësi. 
Armatosuni me guxim të
nderuar gjykatës, bëhuni të
vendosur, bëhuni të matur,
thojini jo padrejtësisë, mos
mendoni thjeshtë të
përfitoni për vete, mos
mbyllni sytë përpara
rekomandimeve politike në
kurriz të drejtësisë, sepse ju
do të akuzoheni në një çast
të mëvonshëm për
mashtrim dhe padrejtësi, më
së pari prej atij që po i
shërbeni në kurriz të të
drejtës dhe të vërtetës.
Ka ardhur koha që të mos
jemi më të ngarkuar me
dhimbje. Por të guxojmë të

pyesim edhe Europën e më
gjerë: Pse, pse vepron
kështu. Pse vihesh në
mbrojtje të kriminelit, duke
ia lëshuar fajësinë viktimës.
Pse?
E për këtë unë i ftoj të gjithë
shqiptarët të jemi bashkë. Të
mos e pranojmë askënd, që
dëshiron të na dënojë në
Hagë, të na përçajë e të na
dobësojë. Prandaj lutem që
asnjë shqiptarë të mos
qëndrojë neutral, sepse
dobësojmë fuqinë
kombëtare. Lus që asnjë
shqiptarë të mos heshtë
sepse i bëjmë shoqëri pa
dashje Serbisë dhe
mbështetësve të saj, për të
na përbaltur historinë. Dhe
ju siguroj, se ajo që e lëmë
njëherë të ndodhë do të na
ndodhë përsëri e përsëri,
sepse Serbia nuk ndalet, ajo
do të kërkojë të hapë një
fushë tjetër lufte sa të
përfundojë kjo luftë në Hagë.
Prandaj në bëhemi bllok i pa
kapërcyeshëm të gjithë ne
shqiptarët përballë çdo
tentative për të na
poshtëruar e dënuar.
Duhet të dimë se një vend që
nuk ka harmoni nuk mund
të ketë as forcë, as autoritet,
as zhvillim. Prandaj kush
është shqiptar ta kuptojë
këtë para se të na bëhen
dëme nga armiqtë, sepse të
jeni të sigurt se armiqtë janë
gjallë dhe në veprim intensiv
me të gjitha format e luftës
që lejon koha. Për këtë secili
nga ne të marrë
përgjegjësitë, sepse të gjithë
jemi të nevojshëm, të gjithë
kemi diçka për të bërë për
kombin tonë, për atdheun
tonë, për jetën tonë, për të
ardhmen tonë, për lavdinë
tonë historike. E duke qenë
këtu të thërrasim sa më fortë
për drejtësi, për drejtësi
ligjore, pa baltë politike e të
interesave. 
Historia e shqiptarëve ka
treguar forcën e
jashtëzakonshme të
qëndresës, megjithëse e pa
vlerësuar nga Europa.
Përkundrazi, shpesh jemi
vënë në pozitën e një kombi
të paragjykuar sipas
marketingut të armiqve. 
Historia e luftës 25 vjeçare të
shqiptarëve nën udhëheqjen
e Gjergj Kastriotit –
Skënderbeut, kundër
perandorisë më të madhe të
kohës, perandorisë osmane,
skaliti shpirtin liridashës të
shqiptarëve, të cilët
qëndruan të pa thyeshëm
para osmanëve, duke
zhvilluar edhe 54 kryengritje
të mëdha në katër shekujt
vijues. Pa folur për luftën e
shqiptarëve për të mbrojtur
veten dhe Europën, për të
fituar pavarësinë Greqia,
Serbia, Bullgaria, si dhe për
të mbështetur kryengritjet e
Hungarisë etj. E megjithatë,
kur shqiptarët po punonin
për të krijuar shtetin e tyre,
ishin pikërisht serbët,
malazezët, bullgarët dhe
grekët që u sulën për ta
copëtuar tokën shqiptare, e
duke grabitur prej saj 70 për
qind të territoreve etnike, si

dhe duke zhdukur 50 për
qind të shqiptarëve.  
Ndërsa sot përsëri
kriminelët qenkemi ne. Dhe
tani me vulë të Europës! Ky
është paradoks! Por ne
refuzojmë të besojmë se
drejtësia ka vdekur. Ne
refuzojmë të bashkohemi
me padrejtësinë. Ne
refuzojmë të na e përbaltin
historinë. Ne atdheun e
kombin i kemi mbi jetët
tona, ashtu sikurse
besnikërinë për ata që na
japin besnikëri e kemi të
shenjtë. Por duhet që
ballkanasit dhe europianët
përfundimisht të binden se
fati i tyre është i lidhur me
fatin tonë, me shqiptarët, që
jemi pjesë autoktone e
këtyre hapësirave. Ashtu siç
ne nuk mund të bëjmë pa
ata, edhe ata nuk mund të
bëjnë pa ne, se e kemi
oborrin të përbashkët. Nuk
mund të jenë europianët të
zhvilluar pa shqiptarët të
zhvilluar, nuk mund të jenë
europianët të lirë, pa
shqiptarët të lirë, ata janë të
lidhur pazgjidhmërisht me
ne, sepse ne jemi pjesë e
tyre. 
Prandaj, edhe në këtë tubim
europian, duhet të
mbështetemi fuqishëm prej
të gjithë qytetarëve
europianë, sepse jemi këtu
për të mbrojtur historinë
tonë, vlerat tona, pastërtinë
e luftës tonë për liri, për të
mbrojtur drejtësinë dhe
qytetarinë. Dhe të gjitha këto
për të cilat ne jemi tubuar,
janë vlerat më të larta edhe
të Europës, edhe për
europianët.
Prandaj edhe jemi këtu, për
t’i bërë thirrje çdo europiani,
që të bëhet pjesë me ne për
të vendosur përfundimisht
drejtësi edhe për shqiptarët.
Kjo është një luftë për ne
shqiptarët. Një luftë që bëhet
në këtë front në Hagë, ku
prokurorët dhe gjykatësit
thirren në emër të popullit të
Kosovës, pa pyetur për
popullin e Kosovës dhe pa e
pyetur atë. Pa thënë që ka
prej tyre, që as nuk e dinë ku
është Kosova. E po t’i
pyesësh ka mundësi ta
vendosin gishtin në hartën e
Afrikës. Edhe thjeshtë kjo,
është tregues sa pak serioze
është për këta gjykatës
çështja të cilën e gjykojnë.
Atyre u është thënë që do të
gjykoni disa kriminelë dhe
ndoshta mendojnë se kanë
përballë vërtetë kriminelë,
pa vlerësuar se përpara tyre
janë ulur heronj, që kanë
luftuar e çliruar atdheun dhe
popullin e vet nga masakrimi
i pushtuesit. Heronj, që
prokurorët dhe gjykatësit që
i gjykojnë do të dëshironin
t’u ngjanin.
Prandaj vlerësoj se është
koha e fundit, kur gjithsecili
me logjikë, duhet të thirret
në të vërtetën, për të bërë
drejtësi, me shumë
sinqeritet dhe guxim.
Ne e dimë se asgjë nuk
fitohet pa përpjekje, as liria
nuk fitohet pa luftë. Por a e
di Europa këtë? Me lëshimet

që po u bën kriminelëve si
Serbia dhe me përpjekjet për
të deklaruar kriminelë
luftëtarët e lirisë, duket sikur
i ka kthyer shpinën historisë
së saj. 
Për këtë edhe i thërras të
gjithë shqiptarët të
bashkohemi, që ta kuptojë
Europa se ne nuk mund të
lëshojmë pe më tej. 
Dua të kërkoj, këtu ku jemi,
të thërrasim me një zë për
drejtësi, të dëgjojë gjithë
bota e zhvilluar, gjithë bota
qytetare, se jemi në mbrojtje
të luftës tonë të lavdishme që
na ka sjellë lirinë. Se jemi në
mbrojtje të luftëtarëve të
lirisë që na i kanë mbyllur
me akuza të rreme në Hagë e
po na i akuzojnë si
kriminelë. 
Të thërrasim fortë të na
dëgjojnë edhe udhëheqësit e
sotëm të Kosovës në
Prishtinë, që të kuptojnë se
janë betuar në kushtetutën e
Kosovës për të mbrojtur
vlerat e historisë, për të
mbrojtur pastërtinë e luftës
që e lindi atë shtet të cilin e
udhëheqin. Do të ju kërkoja
publikisht të gjithë niveleve
të shtetarëve të Kosovës në
Prishtinë, të kthejnë sytë nga
Haga e të kërkojnë të
vërtetën e të drejtën dhe të
hedhin poshtë gënjeshtrën
dhe shpifjen të cilat i kanë
rrënjët në Beograd, atje ku
kanë lindur të gjitha
tragjeditë kundërshqiptare.
Duhet të kuptoni Ju shtetarë
të Kosovës se kriminalizimi i
Luftës Çlirimtare të Kosovës
dhe ushtrisë që e barti atë
luftë, ka synimin të
konsiderojë me rrënjë
kriminale edhe shtetin i cili
ka lindur nga ajo luftë dhe të
cilin e udhëhiqni Ju sot. A do
të dini t’i kundërviheni dhe
ta pastroni shtetin e Kosovës
nesër kur Serbia fashiste të
kërkojë të zhduket nga harta
e Europës ky shtet, që quhet
Kosovë e që ka lindur si
rrjedhojë e krimeve që ka
bërë një ”ndërmarrje e
përbashkët kriminale” që
quhet Ushtria Çlirimtare e
Kosovës? 
Unifikojeni popullin, të
nderuar shtetarë të Kosovës
për të mbrojtur pastërtinë e
vlerave historike të lirisë dhe
pavarësisë, për hatër të të
djeshmes, të sotmes dhe të
nesërmes tonë. Sot është
koha ta bëni këtë.
Ashtu edhe shteti i
Shqipërisë, të luaj rolin e tij
të fuqishëm si forca
mbështetëse kryesore e
Kosovës për të mbrojtur
vlerat e historisë dhe të të
ardhmes së saj. Shteti
shqiptar e ka për detyrë ta
bëjë këtë. 
E të gjithë bashkë ne do të
fitojmë, se jemi në të drejtën
tonë. Humbës si dje në
Luftën Çlirimtare të Kosovës
ashtu edhe sot e gjithnjë
kanë për të qenë Serbia dhe
mbështetësit e saj.
Lavdi Luftës Çlirimtare të
Kosovës dhe ushtrisë që e
barti atë luftë,
Lavdi dëshmorëve,
Nderim luftëtarëve.

Kosova sot përballet me Poloninë  
Përfaqësuesja e Kosovës në hendboll është vendosur në
qendrën olimpike në Szczyrk të Polonisë, aty ku e zhvilloi
stërvitjen e radhës nën urdhrat e selektorit Agron Shabani
para ndeshjes me Poloninë. Ekipi i Kosovës ka udhëtuar të
martën për në Poloni, ndërsa ndeshja do të zhvillohet sot (e
enjte) nga ora 17:45 në “Bielsko-Biala”. Atmosfera te
“dardanet” është shumë pozitive dhe vashat janë të
përkushtuara për ta dhënë maksimumin për ngjyrat e shtetit.
Ndeshjet me Poloninë i takojnë fazës së dytë kualifikuese për
Botërorin e këtij viti.

Duka rizgjedhet në Komitetin
Ekzekutiv të UEFA-s
Presidenti i Federatës Shqiptare të Futbollit, Armand Duka,
është rizgjedhur në Komitetin Ekzekutiv të qeverisë
evropiane të futbollit UEFA me 45 vota, 9 vota më tepër se
katër vjet më parë kur fitoi këtë post për herë të parë duke
marrë më tepër vota nga të gjithë kandidatët. Ky mandat
katërvjeçar në organin më të lartë të UEFA-s ka qenë pas një
gare relativisht më të thjeshtë se në mandatin e parë kur ishte
debutues. Në garë për anëtarët e Komitetit të ri Ekzekutiv të
UEFA-s ishin njëmbëdhjetë kandidatura për tetë vende.
Gjithashtu, në këtë kongres u rizgjodh për një mandat
katërvjeçar edhe presidenti Alexander Ceferin i cili për këtë
mandat të ri deri në vitin 2027 nuk pati garë sepse ishte
kandidat i vetëm, duke u rizgjedhur me duartrokitjet e sallës.

Kumbulla pajtohet për kontratë
të re me Romën

Mediet në Itali raportojnë se është arritur marrëveshja për
rinovimin e Marash Kumbullës me Romën. Mbrojtësi i
kombëtares shqiptare është pjesë e skuadrës verdhekuqe prej
shtatorit të vitit 2020. Kontrata aktuale i përfundon në verën e
vitit 2025. Agjentët e tij po bisedojnë prej ditësh me drejtuesit
e Romës dhe akordi final është arritur. 23-vjeçari, i cili fiton
rreth 1.8 milion euro në sezon, do të firmosë deri në vitin
2027 me klubin kryeqytetas. Kumbulla numëron 10 ndeshje
aktivizim gjatë këtij sezoni në të gjitha kompeticionet. 

Florent Hasani kushton 400 mijë euro 
Florent Hasani është në qendër të merkatos. Sulmuesi
kryesor i Tiranës, i cili këtë kampionat ka shënuar 16 herë në
mes të Superiores, Superkupës dhe Kupës së Shqipërisë, në
fund të sezonit mund të largohet nga bardheblutë. Kartoni i
lojtarit vlerësohet 400 mijë euro. Ai është futbollisti më i
shtrenjtë i Tiranës. Po kështu, këtë kampionat, veç 14 golave,
Hasani, që është 25 vjeç, në 33 takime në kampionat ka
dhënë 5 asistime si dhe ka qenë në fushën e lojës 2586
minuta. Janë disa skuadra që kanë dëshirë t’i marrin
shërbimet e lojtarit të përfaqësueses së Kosovës. Mësohet se
për futbollistin interesohen skuadra nga Turqia dhe
Azerbajxhani. Lojtari është lider i bardhebluve këtë sezon. Ai
la Hungarinë për Shqipërinë, por duket se shumë shpejt,
ndoshta pas Evropës, do të prekë një aventurë evropiane.

SHKURT 

TIRANË, 5 PRILL - Partizani është
shpallur fitues i Ligës Unike në
basketboll për femra. Kryetari i
Bashkisë së Tiranës, Erion Veliaj,
priti vajzat e skuadrës, të cilat i
përgëzoi për titullin, sidomos në
një vit kaq të veçantë, ku Tirana
është Qyteti Evropian i Sportit
2023. “Jam super krenar për gocat
e Partizanit dhe performancën e
tyre të shkëlqyer. Në vitin që jemi

Qyteti Evropian i Sportit 2023,
sjellja e një kupe në Tiranë më
bën vërtet shumë të lumtur.
Ndihem i shpërblyer jo vetëm
për faktin se kemi kthyer
vëmendjen te sporti. Më pëlqen
edhe rivaliteti kur, njëherë e sjell
Tirana një kupë, një herë
Partizani, duke na bërë të
besojmë fort tek arritjet në të
ardhmen dhe sigurisht,

frymëzon çuna e goca të vegjël që
shohin e thonë: ‘Ej, mund t’ia
dalësh, në këtë vend mund të
jesh sportist i mirë, qytetar i mirë,
mund të jesh aktivist e i
angazhuar’. Fakti që sot ekipi
është ndërkombëtar, nga të gjithë
cepat e Shqipërisë, por edhe nga
cepa të ndryshëm të botës, e ka
bërë vërtet kuptimplotë këtë
kupë”, u shpreh Veliaj.

Veliaj, basketbollisteve të Partizanit: Krenar për lojën tuaj

“Epoka e re” 

PRISHTINË, 5 PRILL - Janë zhvilluar
dy ndeshjet e para gjysmëfinale
të Kupës së Kosovës në futboll.
Skuadra e Gjilanit ka bërë një
hap të madh drejt kualifikimit
në finale, pasi e ka mposhtur
Llapin në stadiumin “Zahir
Pajaziti” me rezultat 1-2.
Skuadrës mysafire i mjaftuan
shtatë minuta të kalojë në
epërsi me golin e realizuar nga
Jashari, derisa dhjetë minuta
më vonë mbrojtësi i djathtë,

Përparim Islami, është
përkujdesur për rezultatin 0-2. 
Futbollistët vendas, edhe
përkundër rezultatit, nuk janë
dorëzuar dhe janë munduar të
rikthehen në lojë. Në minutën e
39 Selimi e ngushtoi epërsinë
në 1-2. Në pjesën e dytë Llapi
tentoi ta barazojë rezultatin,
por pa sukses. Gjilani iu gëzua
fitores në një terren të vështirë.
Finalisti vendoset në ndeshjen
kthyese që zhvillohet në Gjilan. 
Në ndeshjen tjetër në mes të
Vushtrrisë nga Liga e Parë dhe
Prishtinës, fituesi u përcaktua

në minutat e fundit.
Kryeqytetasit fituan me
përmbysje 1-2. Në minutën e
21-të Chibueze i kaloi vendasit
në epërsi, derisa në pjesën e
parë nuk pati gola të tjerë edhe
përkundër përpjekjeve të
kryeqytetasve për ta barazuar
rezultatin. Edhe pjesa e dytë
ishte dinamike, derisa Prishtina
arriti ta barazojë rezultatin
shtatë minuta pa përfunduar
ndeshja. Autor i golit të
barazimit dhe i golit të fitores
ishte mesfushori Endrit
Krasniqi.

Gjilani mposhti
Llapin, Prishtina
përmbysi Vushtrrinë 

Veton Zymberi, redaktor i sportit

PRISHTINË, 5 PRILL - Kryetari i
Federatës së Basketbollit të
Kosovës, Arben Fetahu dhe
sekretarja e përgjithshme,
Elvira Dushku, do të marrin
pjesë në Asamblenë e

Përgjithshme të FIBA Evropës.
Asambleja e Përgjithshme do
të mbahet më 19/20 maj në
Munih të Gjermanisë. Krerët e
FBK-së janë pjesëmarrës të
rregullt në mbledhjet e FIBA

Evropës, ku përfaqësojnë
basketbollin e Kosovës, ndërsa
FIBA disa herë ka lavdëruar
punën e FBK-së, sidomos në
organizimet që janë mbajtur
në Kosovë. Kujtojmë se Fetahu

është anëtar i Komisionit
Ligjor (FIBA Europe Legal
Commission) dhe Dushku
anëtare në Komisionin e të
Rinjve (FIBA Europe Youth
Commission).

Fetahu dhe Dushku do të marrin pjesë në Asamblenë e Përgjithshme të FIBA Evropës

Ceferin rizgjedhet në krye të UEFA-s
Aleksander Ceferin konfirmohet në krye të UEFA-s edhe për
katër vjetët e ardhshëm. Slloveni, i cili mban postin e
presidenti të UEFA-s prej vitit 2016, fitoi sot mandatin e tretë
në krye të qeverisë evropiane të futbollit. Kongresi i 47 i
UEFA-s mblodhi së bashku në Lisbonë presidentët dhe
sekretarët e përgjithshëm të 55 shoqatave anëtare të UEFA-s
për të marrë vendime që ndihmojnë në formësimin e
futbollit evropian. Ceferin nuk kishte asnjë kandidat përballë,
ndaj dhe votimi për rizgjedhjen e tij ishte thjesht formalitet.
“Dua t’ju falënderoj nga thellësia e zemrës për mbështetjen.
Është nder dhe përgjegjësi e madhe kjo detyrë. Dua t’ju
premtoj se do të jam më të mirën time për të mos ju
zhgënjyer juve dhe futbollin”, ka deklaruar 55-vjeçari.

Leclerc: Objektivi im është ta kaloj vijën
e finishit
Charles Leclerc e ka nisur sezonin në mënyrën më të keqe të
mundshme. Vetëm gjashtë pikë në klasifikim dhe dy tërheqje
nga tri gara të mbajtura deri më tani janë një sinjal i qartë se
ky edicion do të jetë i vështirë për të dhe Ferrarin. “Është
padyshim starti më i keq në jetën time. Jam shumë i inatosur.
Jam me vetëm gjashtë pikë në klasifikim. Tani nuk mendoj
shumë për atë që mund të ofrojë sezoni në të ardhmen.
Objektivi im kryesor për garat e radhës është të përfundoj
garën dhe ta kaloj vijën e finishit pa pasur penalizim apo
ndonjë aksident. Më pas ideja është të përfitojmë nga
momenti i mirë dhe të shohim para”, u shpreh Leclerc.

Tuchel: Kërkohet reflektim rekord 
Bayern Muncheni u eliminua nga Kupa e Gjermanisë pasi
pësoi humbje nga Friburg. Pavarësisht asaj se Thomas Tuchel
erdhi si shpëtimtar në Bayern dhe për ta fituar “tripletën” e
madhe, tekniku gjerman zbret me këmbë në tokë që në
ndeshjen e dytë. Tucheli pas eliminimit nga Kupa ka kërkuar
të ketë reflektim në kohë rekord. “Jam shumë i zhgënjyer që
nuk arritëm ta dërgonim topin në kuadrat në tentativa
flagrante. Nuk ka rëndësi nëse e merituam eliminimin apo jo,
ne jemi jashtë dhe ky komponent nuk ndryshohet
pavarësisht prej diskutimeve. Gabimet na shoqëruan
përgjatë gjithë lojës, arsyeje e fortë se përse kërkohet
reflektimi në kohë rekord”, ka thënë Tuchel. 

Inzaghi: Do të japim gjithçka për të
shkuar në finale 
Skuadra e Interit barazoi ndaj Juventusit (1-1) në
gjysmëfinalen e parë të Kupës së Italisë. Trajneri Simone
Inzaghi vlerësoi performancën e skuadrës së tij teksa premtoi
maksimumin në ndeshjen e kthimit që do të luhet më 26 prill
në “San Siro” për të arritur në finale të Kupës. “Më pëlqeu
reagimi i skuadrës. Djemtë zhvilluan një ndeshje të madhe
në një fushë të vështirë. U përballëm me një skuadër që po
rritet dita-ditës. E kontrolluam pjesën më të madhe të
ndeshjes, ishim ne ata që komanduam lojën. Djemtë më
dhuruan përgjigjen që prisja. Do të japim gjithçka në sfidën e
kthimit për ta siguruar kualifikimin në finale”, ka thënë
Inzaghi.

SHKURT 

Tenistja spanjolle Garbine
Muguruza, ish-numri 1 në botë
dhe fituese e dy grand slameve
në karrierën e saj, ka vendosur
të mos luajë në asnjë nga
turnetë që do të zhvillohen
muajt në vazhdim në fushat me
dhe e ato me bar. Pra, ajo s’do të
luajë deri në korrik, kur dhe

mbyllet grand slami i
Wimbledonit. Ndeshja e saj e
fundit daton më 30 janar të këtij
viti. “Po kaloj më shumë kohë
me familjen dhe miqtë. Këto
kohë me familjen kanë qenë
shumë të rëndësishme e të
nevojshme për mua, ndaj do ta
shtyj këtë periudhë jashtë

fushave deri në verë. Pra, s’do të
luaj në fushat me dhe e ato me
bar”, ka thënë Muguruza,
aktualisht jashtë “top-100”.
Me shuma gjasë, tenistja 29-
vjeçare, numri 1 në botë në vitin
2017, nuk do të luajë edhe në dy
grand slam që ka fituar, Roland
Garros (2016) e Wimbledon

(2017). Ajo pritet të kthehet në
fushë në turnetë Masters të
Amerikës së Veriut ose në US
Open. Muguruza nuk luajti as
në turnetë Masters të Indian
Wells e Majemi muajin e fundit.
“Do të marr një pushim të gjatë
nga të gjitha veprimtaritë.
Vetëm kur të ndihem gati do të

rikthehem të luaj, ndërkohë që
do të vijoj të stërvitem me
skuadrën time. Vjet vura shumë
presion mbi veten time. Në këtë
moment të karrierës, renditja
nuk ka më rëndësi për mua”, ka
deklaruar Muguruza për
“Marca”, që vjet zhgënjeu pasi
fitoi në vitin 2021 WTA Finals. 

Muguruza tërhiqet përkohësisht: S’do të luaj asnjë ndeshje deri në korrik 

LONDËR, 5 PRILL - Lewis Hamiltoni
mori vëmendjen e botës në vitin
2008 duke fituar titullin kampion
bote pas një lufte të madhe me
Felipe Massan. Vetëm në xhiron e
fundit të garës së fundit ishte
britaniku i cili parakaloi makinat
që kishte para për ta arritur vendin
e pestë, gjë që i mjaftoi për ta
mposhtur brazilianin. Gjithsesi
duket se ky i fundit është gati të
bëjë çmos për ta marrë atë titull, i
cili, sipas tij, iu hoq pa të drejtë.
Pika vendimtare e atij sezoni ishte
përplasja e qëllimshme në
Çmimin e Madh të Singaporit, kur
Nelson Piket Zhunior iu tha të
hynte në barriera, në mënyrë që të
hynte makina e sigurisë që
ndihmoi Fernando Alonson ta
fitonte atë garë, ish-shokun e
Hamiltonit atë sezon. Në kaos,
Ferrari bëri një rrëmujë në
pitstopin e Massës dhe ai
përfundoi i 13-ti, ndërsa
Hamiltoni ishte i treti, duke i
dhënë atij një grumbull të madh
pikësh. Ndërsa shpresat e
brazilianit për ta përmbysur
rezultatin fillimisht u zbehën, ai
tani po kërkon opsionet e tij ligjore
pas vërejtjeve nga ish-lideri
“suprem” i Formulës 1, Bernie
Ecclestone. Në një intervistë të
dhënë online, Ecclestone ka

thënë: “Ne vendosëm mos të
bënim asgjë tani për tani. Ne
donim ta mbronim sportin dhe ta
shpëtonim atë nga një skandal i
madh. Kjo është arsyeja pse
përdora gjuhë engjëllore për ta
bindur Nelson Piket që ta ruante
qetësinë për momentin. Në atë
kohë ekzistonte një rregull që
klasifikimi i kampionatit pas
ceremonisë së dhënies së
çmimeve të FIA-s ishte i
paprekshëm. Kështu që
Hamiltonit iu dha trofeu dhe
gjithçka ishte në rregull. Ne kishim
informacion të mjaftueshëm në
kohë për ta hetuar çështjen. Sipas
statutit, ne duhet ta anulonim
garën e Singaporit në ato kushte.
Kjo do të thoshte se nuk do të
ndodhte kurrë dhe atëherë Felipe
Massa do të shpallej kampion bote
dhe jo Luis Hamiltoni”. 
Braziliani tani kërkon t’i
eksplorojë opsionet e tij pas

bombës së 92-vjeçarit, me anë të
një lëvizje gjyqësore që mund ta
shohë Hamiltonin të zhveshur
nga titulli i parë. Në një intervistë
për “Motorsport.com”, Masa ka
thënë: “Ka një rregull që thotë se
kur vendoset një kampionat, që
nga momenti që shoferi merr
trofeun e kampionatit, gjërat nuk
mund të ndryshojnë më, edhe
nëse është vërtetuar një vjedhje.
Në atë kohë, avokatët e Ferrarit
më thanë për këtë rregull. Ne
shkuam te avokatë të tjerë dhe
përgjigjja ishte se nuk mund të
bëhej asgjë. Kështu që unë besoja
logjikisht në këtë situatë. Por pas
15 vjetësh dëgjojmë që ish-
pronari i kategorisë thotë se e ka
marrë vesh në vitin 2008, bashkë
me presidentin e FIA-s dhe nuk
kanë bërë asgjë për të mos e
njollosur emrin e F1. Kjo është
shumë e trishtueshme, se
rezultati i kësaj gare supozohej të
anulohej dhe unë do të kisha një
titull. Në fund kam qenë ai që
kam humbur më shumë me këtë
rezultat. Pra, po shkojmë pas për
t’i kuptuar të gjitha këto”, u
shpreh braziliani.
Massa e pranon se shanset e tij
për ta përmbysur rezultatin janë
të pakta, por do të vazhdojë të
hetojë deri në momentin e fundit.  

Hamiltonit mund t’i hiqet një titull,
ish-piloti i Ferrarit gati ta çojë në
gjyq britanikun

UASHINGTON, 5 PRILL - Thuajse të
gjitha ekipet e NBA-s kanë zbritur
në fushë, teksa janë luajtur 13
ndeshje. Ekipi i Milwaukees fitoi
me rezultat 140-128 ndaj
Washingtonit, duke mbrojtur
kreun e renditjes në Lindje.
Antetokounmpo, protagonist me
një “triple double” (28 pikë, 11
rebounde, 10 asistime). Fitorja e
katërt radhazi për lakersat, që pas
kohës shtesë mundën me rezultat
135-133 Utah Jazzin. U dallua
LeBron Jamesi, autor i 37 pikëve,
mbështetur nga Reaves me 28 pikë.
Fitoi edhe Philadelphia, që mundi
me rezultat 103-101 rivalët e
Bostonit në Lindje. Joel Embiid
ishte i jashtëzakonshëm, autor i 52

pikëve e 13 reboundeve për fituesit.
Zhgënjeu sërish Denveri, që u
mund me rezultat 124-103 nga
Houstoni. Për Houstonin, shtatë
lojtarë realizuan mbi 10 pikë,
përfshi titullarët (Jalen Green 32
pikë). Skuadra kampione e Golden
States, falë 34 pikëve të Curryt dhe

30 të Pooles, mundi me rezultat
136-125 Oklahoman, ndërsa
Phoenixi mundi me rezultat 115-94
San Antonion (Booker 27 pikë).

Milwaukee i pari në Lindje, fitojnë
edhe Lakersi, Warriorsi e Phoenixi

REZULTATET 

Charlotte - Toronto 100-120
Detroit - Miami 105-118
Orlando - Cleveland 113-117
Washington - Milwaukee     128-140
Brooklyn - Minnesota          102-107
Chicago - Atlanta 105-123
Houston - Denver 124-103
Memphis - Portland 119-109
New Orleans - Sacramento  103-121
Philadelphia - Boston          103-101
Utah Jazz - Lakers 133-135
Golden State - Oklahoma     136-125
Phoenix - San Antonio          115-94

- Sadat Biraj shpall te pavlefshme
dëftesat e kl l - Vlll shfmu " Vëllezërit
Frashëri " Planej. 

Emine Gashi shpall te pavlefshme
dëftesat dhe diplomën shme " Ymer
Prizreni " Prizren. 

- Besnik Demcaj shpall te pavlefshme 4
dëftesat dhe diplomën QK "11 Marsi "
Prizren.

- Dr. Naim Mustafa shpall të pavlefshme
certifikatën e Specializimit datë:
19.05.2009 me nr. 002618/09.

- Lorenc Tula nga Gjakova shpall të
pavlefshme diplomën për argjendar
filigran në sh m Teknike “Nexhmedin
Nixha” Gjakovë.

- Lëshoj lokalin më qira. Lokali është i
pasitur më të gjitha kushtet përcjellëse.
Lokali gjendet në lagjen e Boshnjakëve në
Mitrovicë. Për informata më të
hollësishme mund të na kontaktoni në
këtë numër të telefonit:049-392-275 

- Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet
elementare, dy dhoma, kuzhinë e
veçanet me pamje nga parku me çmim
sipas marrëveshjes tel: 045-891-338 ose
049-616-139 

- Lëshoj banesën me qira në lagjen Bregu
i Diellit te Furra "Qerimi2", i ka dy dhoma
të fjetjes, sallon me kuzhinë, shpajz dhe
dy ballkona. Për info 044/332-640. 

- Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640. 

- Lëshoj banesën me qira e cila gjendet
prapa AAK-së me kushte të volitshme
dhe po ashtu me çmim të volitshëm. Për
informata më të hollësishme na
kontaktoni në numrin e tel: viber
+37744162783 dhe 049/900-994. 

- Lëshoj banesën me qira ne lagjen Bregu
i Diellit 2 te banesat e bardha, afër
Shkollës Iliria banesa është dy dhomshe
e mobiluar komplet, për info
lajmërohuni në tel: 044/262-940 dhe
049/ 737-867. 

- Lëshoj banesën me qira, e cila gjendet
prapa AAK-së, me kushte të volitshme
dhe po ashtu me çmim të volitshëm. 
Për informata më të hollësishme 
na kontaktoni në numrin e telefonit:
044-162-783. 

- Lëshohet banesa me qira ne qendër të
Prishtinës afër Sheshit Zahir Pajaziti,
banesa është dy dhomshe e mobiluar,
lëshohet me qira prej 1 qershori deri me
1 gusht (dy muaj), çmimi sipas
marrëveshjes. Për informata në tel.
044/171-328. 

>> SHPALLJE TË VOGLA <<

NJOFTIM

Njoftojmë të gjithë klientët se Shoqëria me Përgjegjësi të
Kufizuar “Qendra Radiologjike Diagnostike PLUS” SH.P.K.
ka marrë vendim të shuajë biznesin me nrb. 811579822 dhe ka
caktuar likuidatorin për zhvillimin e procedurës së Likuidimit.
Njoftohen të gjithë klientët që kanë raporte Kreditore - Debitorë
në këtë korporatë që të paraqiten në afatin 30 ditor nga data e
shpalljes në gazetë. 

OBAVESTENJE

Obavestavanje se svi klienti da drustvo sa “Qendra
Radiologjike Diagnostike PLUS” D.O.O. donelo odluku o
prestani rada sa nrb. 811579822 ujedno imenovao Likvidatora
o sprovodjenju postupka likfidacije. Obavestavaju se svi klienti
koji imaju obaveze i potrazivanja u navedenoj firmi, da se jave
u roku od 30 dana od dana objavljivanja o novine. 

ANNOUNCEMENT

We inform al customers that the limited liability “Qendra
Radiologjike Diagnostike PLUS” L.L.C. has come to the
decision to quit its business: 811579822 the company has
appointet a liquidator wsho is going to oversee the liquidator
process. All clients who have the mortgager – mortgage
accounts in this company are kindly request to show up within
30 days starting from the day of newspaper announcement-
publication. 

NJOFTIM

Njoftojmë të gjithë klientët se Shoqëria me Përgjegjësi të
Kufizuar “Bucka&Sons” SH.P.K. ka marrë vendim të shuajë
biznesin me nrb. 811903906 dhe ka caktuar likuidatorin për
zhvillimin e procedurës së Likuidimit. Njoftohen të gjithë
klientët që kanë raporte Kreditore - Debitorë në këtë
korporatë që të paraqiten në afatin 30 ditor nga data e
shpalljes në gazetë. 

OBAVESTENJE

Obavestavanje se svi klienti da drustvo sa “Bucka&Sons”
D.O.O. donelo odluku o prestani rada sa nrb. 811903906
ujedno imenovao Likvidatora o sprovodjenju postupka
likfidacije. Obavestavaju se svi klienti koji imaju obaveze i
potrazivanja u navedenoj firmi, da se jave u roku od 30 dana
od dana objavljivanja o novine. 

ANNOUNCEMENT

We inform al customers that the limited liability
“Bucka&Sons” L.L.C. has come to the decision to quit its
business: 811903906 the company has appointet a liquidator
wsho is going to oversee the liquidator process. All clients
who have the mortgager – mortgage accounts in this
company are kindly request to show up within 30 days
starting from the day of newspaper announcement-
publication. 

P R I S H T I N Ë

